
 2024 гъэм накъыгъэм и 23-м сыхьэт 14-м КъБР-м и Парламентым щытепсэлъыхьынущ 
«Къэбэрдей-Балъкъэр Республикэм 2023 гъэм хухэха и бюджетыр гъэзэщIа зэрыхъуар» 
Iуэхугъуэм.

Хабзэубзыху дэфтэрым зыгуэр храгъэлъхьэжын, ар утыку къыщрахьэну зэхуэсым хэты-
ну гукъыдэж зиIэ къэрал, муниципальнэ IуэхущIапIэхэмрэ цIыху щхьэхуэхэмрэ я лъэIухэр 
КъБР-м и Парламентым Бюджетымрэ налогхэмкIэ и комитетым хуагъэхь хъунущ 
мыпхуэдэ хэщIапIэмкIэ: 360000, КъБР, Налшык къалэ, Лениным и цIэр зезыхьэ уэрам, 
55-нэ унэ. 

 Хабзэубзыху проектымрэ абы епха дэфтэрхэмрэ КъБР-м и Парламентым и интернет 
хэщIапIэм къыщывгъуэтынущ: https://parlament.kbr.ru/, документы/законопроекты.

«Къэбэрдей-Балъкъэр Республикэм 2023 гъэм хухэха и бюджетыр гъэзэщIа зэры-
хъуар» хабзэубзыху дэфтэрым и проектри КъБР-м ФинансхэмкIэ и министерствэм и ин-
тернет хэщIапIэм къыщывгъуэтынущ: https://minfin.kbr.ru/, документы/проекты НПА.

Хабзэубзыху дэфтэрым и проектым теухуа «Къэралым и цIыхухэм папщIэ бюджет» 
тхылъ цIыкIур Къэбэрдей-Балъкъэр Республикэм ФинансхэмкIэ и министерствэм и 
 интернет хэщIапIэм къыщывгъуэтынущ: (https://minfin.kbr.ru/, деятельность/бюджет/ 
бюджет для граждан).

ФызэрыщIэупщIэну телефоныр: (8662) 42-64-60
КъБР-м и Парламентым и пресс-IуэхущIапIэ.

Къэрал Думэр арэзы тохъуэ
УФ-м и Къэрал Думэр арэзы техъуащ Мишустин Михаил Урысей Федерацэм и Пра-

вительствэм и УнафэщI къулыкъум пэрыхьэну. Урысейм и Президент Путин Влади-
мир абы и кандидатурэр накъыгъэм и 10-м Къэрал Думэм хуигъэлъэгъуащ.

КъБР-м и Iэтащхьэ КIуэкIуэ Казбек абы теухуа и еплъыкIэр жиIащ: «БлэкIа илъэсхэм 
Мишустин Михаил зи унафэщIу щыта Правительствэм къалэн гугъу куэд зэфIихащ, Уры-
сейм, щIыналъэхэм, къэралым и дэтхэнэ зы цIыхуми я дежкIэ мыхьэнэшхуэ икIи жэ-
уаплыныгъэ зиIэ унафэхэр къащтащ, унэтIыныгъэ зэхуэмыдэхэм проектышхуэхэр ща-
гъэзэщIащ. Шэч къытесхьэркъым ПравительствэщIэм адэкIи ехъулIэныгъэхэр иIэу ира-
гъэкIуэкI лэжьыгъэхэм къызэрыпищэнум, ди Президент Путин Владимир игъэува, Уры-
сейм зэрызиужьыну унэтIыныгъэ нэхъыщхьэхэр гъэзэщIэнымкIэ хузэфIэкI къызэримы-
гъэнэнум».

КIуэкIуэ Казбек ехъуэхъуащ Мишустин Михаил и къулыкъумкIэ, Хэкум, абы и цIыхухэм 
хуэщхьэпэу жэуаплыныгъэ зыпылъ IэнатIэм адэкIи ехъулIэныгъэхэр щиIэну.

ГуфIэгъуэр ядеIэт
КъБР-м и Iэтащхьэ КIуэкIуэ Казбек Донецк, Луганск цIыхубэ республикэхэр 

къызэрызэрагъэпэщрэ илъэси 10 зэрыри къумкIэ Донбассым щыпсэухэм ехъуэхъуащ:

«ИЛЪЭСИПЩI ипэкIэ ахэр къызэрыунэхуамкIэ референдум зэхэтащ. Я анэдэлъху-
бзэкIэ псэлъэну хуитыныгъэ яIэным, я щэнхабзэм, я къэкIуэнум зэрыщIэбэнынум и 
щыхьэту цIыхубэм тхыдэ мыхьэнэ зиIэ лъэбакъуэ ячауэ щытащ - хэхыныгъэр ящIауэ щы-
тащ.

Президентым и хъуэхъухэр дызоIыгъ. Сэри Къэбэрдей-Балъкъэрым и цIыхухэми дигу-
ми ди псэми къыбгъэдэкIыу абыкIэ дохъуэхъу Луганск ЦIыхубэ Республикэм и Iэтащхьэ 
Пасечник Леонид, Донецк ЦIыхубэ Республикэм и УнафэщI Пушилин Денис, апхуэдэуи 
ди къуэш щIыналъэхэм щыпсэухэм.

Узыншагъэ быдэ, зыужьыныгъэ фиIэну сынывохъуэхъу икIи, дауи, зэман гъунэгъум 
псоми ди зэхуэдэ ТекIуэныгъэр диIэну!», - итщ КIуэкIуэ Казбек и хъуэхъу тхыгъэм.

Хэку зауэшхуэр зэриухрэ 
илъэс 79-рэ зэрырикъур 
ирагъэлъапIэу, КъБР-м и Iэ-
тащхьэ КIуэкIуэ Казбекрэ 
къулыкъущIэхэмрэ удз гъэ-
гъа Iэрамэхэр тралъхьащ 
МафIэ мыужьыхым. 

Iуэхум хэтащ КъБР-м и Пар-
ламентым, Правительствэм я 
УнафэщIхэу Егоровэ Татья-
нэрэ Мусуков Алийрэ, 
 КъБР-м и Iэтащхьэм и Адми-
нистрацэм и УнафэщI Къуэ-
дзокъуэ Му хьэмэд, УФ-м и 
Президентым и полномочнэ 
лIыкIуэу КИФЩI-м и аппара-
тым КъБР-мкIэ федеральнэ 
инспектор нэхъы щхьэ Васи-
льченкэ Дмитрий, Парла-
ментым и депутатхэр, Прави-
тельствэм щыщхэр, хабзэхъу-
мэ IэнатIэхэм я лIыкIуэхэр, 
дзэ Iуэху хэхам хэтхэр, жыла-
гъуэр. 

ПэкIум хэтахэр дакъикъэкIэ 
яхуэщыгъуащ ТекIуэныгъэ 
Иным зи псэр щIэзытахэм 
икIи удз гъэгъахэр фэеплъым 
тралъхьащ. 

А махуэхэм КъБР-м и Iэта-
щхьэ КIуэкIуэ Казбек яхуэзащ 
дзэ Iуэху хэхам и ветеранхэу 
Алъэсчыр Заур, Коваленкэ 
Роман, Шевчук Герман, 
Шэшэн Елдар сымэ.

Iэтащхьэм щIалэхэм, ди 
 лъахэм икIа зауэлI псоми 
фIыщIэ яхуищIащ Урысейм 
иригъэкIуэкI Iуэхум и телъхьэу 
хахуэу зэрыхэтым папщIэ. 

Щхьэхуэу къыхигъэщащ 
щIалэгъуалэр хэкупсэу гъэ-
са хъуным теухуауэ щIа-
лэхэм къыхалъхьэхэм, Уры-
сейм и тхыдэр, ди къэралым 
ис лъэпкъхэм я хабзэмрэ 

Налшык дэт къэрал Макъамэ теат-
рым накъыгъэм и 9-м щекIуэ кIащ 
1941 - 1945 гъэхэм щыIа Хэку за-
уэшхуэм ТекIуэныгъэ Иныр къы-
зэрыщытхьрэ илъэс 79-рэ зэрыри-
къум теухуа пшыхь. Республикэм и 
цIыхухэм ехъуэхъуащ ди Iэтащхьэ 
КIуэкIуэ Казбек. 

- Нобэрей махуэхуэр и нэщэнэщ со-
вет цIыхубэм къагъэлъэгъуа лIыгъэм, 
нацизмым пэщIэувэу Хэкур бийм 
щызыхъума зауэлIхэм я хахуагъэм. 
Къэралым и цIыхухэм зэкъуэувэу лIы-
гъэ къызэрагъэлъэгъуарщ Хэку за-
уэшхуэр ди текIуэныгъэкIэ щIиухар. А 
текIуэныгъэм хуит ищIыжащ ди 
къэралри, дуней псори. 

Илъэс 79-рэ дэкIыжащ тхыдэм 
ищIэж зауэ нэхъ гущIэгъуншэ дыдэр 
зэриухам и щIыхькIэ ТекIуэныгъэм и 
хьэрэкIытIэхэр уафэм зэраутIыпщрэ! 
Нобэ дэ зыхыдощIэ гуфIэгъуэ ин, Хэ-
кур бийм щызыхъумэу текIуэныгъэр 
къытхуэзыхьа зауэлIхэм гурэ псэкIэ 
фIыщIэ яхудощI. 

Дрогушхуэ ди адэхэм, адэшхуэхэм, 
я лIыгъэм. Я пащхьэ къиува гугъуехь 
псори щхьэмыгъазэу къызэранэкIащ 
абыхэм, пэжым щыщIэзэум щыгъуэ. 
Къэбэрдей-Балъкъэрым и бын пажэу 
мин 60-м щIигъум Хэку зауэшхуэр 

лIыгъэщIапIэ яхуэхъуащ. Куэдым къа-
хуиухатэкъым къагъэзэжыну, ауэ дэт-
хэнэми хэлъхьэныгъэ нэс хуищIащ 
бийм дытекIуэным. Абыхэм я лIыгъэр 
щIэблэм я гум илъынущ. Ар Хэку лъа-
гъуныгъэм, пэжыгъэр къару фIы-
цIэхэм зэратекIуэфым я щапхъэ нэсщ 
дэркIэ. 

Гурэ псэкIэ фIыщIэ яхудощI зауэ 
губгъуэм итахэм я щIыб къыдэта лэ-
жьакIуэхэм. Сэлэтхэр зауэм Iутын па-
пщIэ ахэр псэемыблэжу щылэжьащ 
заводхэмрэ фабрикэхэмрэ, губгъуэ-
хэмрэ фермэхэмрэ, фронтыр къызэ-
рагъэпэщащ Iэщэ-фащэрэ ерыс-
къыпхъэкIэ. ГуащIэдэкIым абыхэм 
къыщагъэлъэгъуа щапхъэр гъуазэ 
тхуохъу.

Къэралыр хуит къэзыщIыжа за-
уэлIхэм яхуэтщI пщIэм и щыхьэт 
нэсыр Хэку зауэшхуэм и тхыдэ пэжыр 
зэзыхъуэкIыну хэтхэм яхуэдмыдэ-
нырщ. Зыри хуиткъым текIуэныгъэр 
къэзыхьа нэхъыжьыфIхэм зэрахьа 
лIыгъэр игъэикIэну, хамэм я Iуэху 
еплъыкIэр ди деж къыщагъэлъэгъуэ-
ну иужь ихьэнуи яхуэддэ хъунукъым. 

Нобэ, къэралым и дежкIэ махуэ 
 лъапIэм, дэ псом хуэмыдэу зыхы-
дощIэ блэкIам дызэрыпыщIар. Ди 
бын пажэхэр, нэгъуэщI лъэпкъхэм 
 къахэкIахэм ящIыгъуу, нацизмым ар-

гуэру пэщIэтщ, Урысейм шынагъуэн-
шагъэр щыхъумэным куэдым я псэр 
щIат. Ди щхьэр яхудогъэщхъ лIы-
хъужьу хэкIуэдахэм, Хэкум и къуэ 
нэсхэр зыгъэса адэ-анэхэм. Дэ за-
щIэдгъэкъуэнущ хэкIуэдахэм я уна-
гъуэхэм, гулъытэ яхуэтщIынущ абы-
хэм я бынхэм. 

Дыщогугъ ди зауэлIхэм я лIыгъэм, 
нэхъапэми хуэдэуи, иджыри текIуэны-
гъэм дыпоплъэ. ЛIыхъужьыгъэ 
зыхэлъа ди нэхъыжьхэм дэ ди фIэщ 
ящIащ узэкъуэтмэ узэрылъэщыр. 
Абыхэм я щапхъэм дытету, дэ жэуап 
нэс еттынщ ди Хэкум къылъыкъуэкIа 
Iуэхугъуэхэр къызыпкърыкIахэм, - 
жиIащ ди Iэтащхьэм. 

Макъамэ театрым и утыку хуитым 
республикэм и цIыхухэм папщIэ ща-
гъэлъэгъуащ узыгъэгушхуэ, абы щы-
гъуэми куууэ узыгъэгупсысэ икIи узы-
гъэнэщхъей концертыр. Абы зыкъы-
щагъэлъэгъуащ Макъамэ театрым и 
артистхэм, республикэм и уэрэд-
жыIакIуэ, къэфакIуэ пажэхэм, кадет-
хэм. «Кабардинка», «Балкария», 
«Шагъдий», «Насып», «Зори Кавка-
за», «Каллисто», «Терские казаки» 
къэфакIуэ ансамблхэм Iэгуауэ-
шухэхэр хуаIэтащ. Утыкум щыIуащ за-
уэ зэманыр къызыхэщыж, цIыхубэм 
фIыуэ ялъэгъуа «Катюша», «День По-

беды», «Нам нужна одна  Победа», 
«Потому, что мы пилоты» уэрэдхэр, 
нэгъуэщIхэри. Къэбэрдей- Балъ-
къэрым и уэрэджыIакIуэ пажэ хэм 
цIыхухэм я деж нахьэсащ псалъэхэм 
гупсысэу щIэлъри гум имыхуж ма-
къамэхэри. 

Театрым деж къыщызэIуахащ «Спа-
сибо деду за Победу!» сурэт гъэлъэ-
гъуэныгъэр. Зауэм, ди текIуэныгъэ 
лъапIэм теухуа сабий IэдакъэщIэкIхэр 
зылъэгъуахэм ягу дыхьащ. Сурэтхэм 
къагъэлъагъуэрт щIэблэщIэм ди за-
уэлIхэм я лIыхъужьыгъэр зэралъытэр, 
зи псэр зытахэм я фэелъым пщIэ 
зэрыхуащIыр. Ткаченкэ А. Л. и цIэр 
зезыхьэ ГъуазджэхэмкIэ музейм и 
фондым хэлъ сурэтхэм ящыщ ща-
гъэлъэгъуащ театрым. «По дорогам 
войны» зыфIащам къыхэщырт  гуауи, 
нэпси, хьэзаби, лIыгъи, гуфIэгъуи, гу-
шхуэныгъи, гугъи. СурэтыщI хэм я Iэ-
дакъэщIэкIхэмкIэ зауэм и  гъуэгуанэм 
уриплъэжырти, текIуэныгъэм зи псэ 
щIэзытахэм уи щхьэр яхуэбгъэщ-
хъырт. 

Къэбэрдейр Урысейм зэрыгухьэрэ 
илъэс 400 зэрырикъум и щIыхькIэ 
утым щекIуэкIащ махуэшхуэ концерт. 

ГУГЪУЭТ  Заремэ.
Сурэтхэр  Къарей  Элинэ  трихащ. 

Хэку зауэшхуэм ТекIуэныгъэ Иныр 
къызэрыщытхьрэ илъэс 79-рэ щрикъу 
махуэм КъБР-м и Парламентым и 
УнафэщI Егоровэ Татьянэ удз гъэгъахэр 
трилъхьащ Налшык къалэм и Затишье 
хьэблэм щыIэ кхъэм Къэбэрдей-Балъ-
къэрым щыщу зауэлI хэкIуэдахэм я фэ-
еплъу дэтым.

ЕГОРОВЭ Татьянэ и адэ Борис яхэтащ 
Кавказыр зыхъумахэмрэ Новороссийск 
 къалэр, Украинэр, адэкIэ КъуэкIыпIэ Евро-
пэм и къэрал зыбжанэ щхьэхуит къэзыщIы-
жахэмрэ. 

«1943 гъэм фокIадэм и 10 - 12-хэм Ново-
российск къалэм деж нэмыцэ зэрып-
хъуакIуэхэм щращIэкIа зэхэуэхэм Егоров 
Борис Семён и къуэм командир хахуэу зы-
къыщигъэлъэгъуащ. Бийм зыщигъэбыда 

щIыпIэм щытеуэ дакъикъэм, Егоровыр и 
гупым япэ иувэри, и автоматышэмкIэ 
 фашист 30-м нэс хигъэщIащ. ЗауэлIхэм 
щапхъэ яхуэхъуу, лIыгъэрэ хахуагъэрэ 
къызэригъэлъэгъуам папщIэ, абы правите-
льствэ дамыгъэхэр къыхуагъэфэщащ, «И 
хахуагъэм папщIэ» медалхэр яхэту», - 
апхуэдэу итщ дамыгъэм и гъуса тхылъым-
пIэм. 

УIэгъэр игъэхъужа нэужь, Егоров Б. С. 
Кубаным щыIэ 317-нэ фочауэ гупым ха-
гъэхьащ. Бэракъ Плъыжьыр зыхуагъэфэ-
ща 317-нэ фочауэ дивизэм 571-нэ Ужго род 
полкым и етIуанэ топгъауэ ротэм и взводым 
и унафэщIу ар щытащ.

Егоровым къратащ Хэку зауэшхуэ орде-
ным и етIуанэ нагъыщэу тIу, Вагъуэ Плъыжь 
орденитI, апхуэдэуи медаль зэмылIэужьы-
гъуэхэр.

псэкупсэ къулеягъымрэ 
 хъума хъуным зэрыхэлIы-
фIыхьым щхьэкIэ фIыщIэ 
зэрахуи щIыр. Iэтащхьэмрэ 
зауэлI хэмрэ щызэпсалъэм и 
гугъу ящIащ дзэ Iуэху хэхам 
хэтхэмрэ абыхэм я уна-
гъуэхэмрэ зэрадэIэпыкъу 
щIыкIэми. 

Урысейм и ЛIыхъужь Тэ-
мазэ Тимур и фэеплъыр 
Къэрэгъэш къуажэм къыщы-
щызэIуахым хэтащ КъБР-м и 
Iэтащхьэ КIуэкIуэ Казбек. 

Дауэдапщэм зыкърагъэхьэ-
лIат КъБР-м и Парламентым 
и депутатхэм, Правительст-
вэм хэтхэм, щIыналъэм хыхьэ 
къуажэхэм я Iэтащхьэхэм, 
жы лагъуэ зэгухьэныгъэхэм я 
лIыкIуэхэм, Тэмазэм и бла-
гъэхэмрэ Iыхьлыхэмрэ, юнар-
мейцхэм.

«Накъыгъэм и 9-м ди ЛIы-
хъужьым и фэеплъыр къызэ-
рызэIутхым мыхьэнэшхуэ 
иIэщ. Хэку зауэшхуэм ди лъа-
хэгъу мин 60-м щIигъу хэтащ. 

Абы щыгъуэм фашизмым 
дытекIуат, совет цIыхубэрщ 
дуней псор а залымыгъэм 
щызыхъумар. Ди жагъуэ 
зэрыхъущи, зэман дэкIри, ар-
гуэру я щхьэр къаIэтын щIа-
дзэжащ абыхэм, къытщIэ  -
хъуэ лIакъуэм и хуитыныгъэр 
IэщIахыну иужь ихьащ. 

Сэ быдэу си фIэщ мэхъу Тэ-
мазэ Тимур хуэдэ къуэ ха-
хуэхэр, нобэ зауэ губгъуэм ит 
ди сэлэт къэмылэнджэжхэр 
диIэху къыдэкIуэтей щIэблэм 

я уафэр къабзэу зэрыщыты-
нур. Дэ ахэр сыт щыгъуи дигу 
илъынущ», - жиIащ КIуэкIуэ 
Казбек. 

2022 гъэм дыгъэгъазэм и 
14-м УФ-м и Президентым и 
УнафэкIэ Урысей Федерацэм 
и ЛIыхъужь цIэр къыфIащащ 
ди хэкуэгъу щIалэ, десант-
штурм дивизэм и капитан Тэ-
мазэ Тимур Мухьэмэд и 
 къуэм. Ар къэралым ири-
гъэкIуэкI дзэ Iуэху хэхам 
 къулыкъу щигъэзащIэу хэкIуэ-
дащ.

ЩIалэр 2022 гъэм мазаем 
и 24-м щегъэжьауэ хэтащ 
 Украинэм щекIуэкI дзэ Iуэху 
хэхам икIи япэ махуэм 
щыщIэдзауэ къигъэлъэгъуащ 
псэемыблэжу хэкум къыщ-
хьэ щыжыныр япэ дыдэ ири-
гъэщ къалэну зэрыщытыр. 
Зэгуэ рым ар зи унафэщI 
«Шторм» десант-штурм ди-
визэр къаухъуреихьат, ар-
щхьэкIэ Тэма зэр абы щтэIэ-
щтаблэ имыщIу, тегушхуауэ 
бийр иригъэкIуэ тыжащ, уеб-
лэмэ хэщIыныгъэшхуэхэри 
яритащ. ИужькIэ «Къэбэр-
дей» цIэ лейр къы зыфIаща 
щIалэ хахуэр коман дир ящI 
икIи щытыкIэр щынэхъ гугъу 
щIыпIэхэм ягъакIуэ, абы щы-
гъуэми къимыкIуэту и къалэн 
игъэзащIэурэ къекIуэ лIэ-
жырт. Апхуэдэу Херсон об-
ластым иту абы и отрядым 
бийр иригъэкIуэтащ, броне-
техникэ 15-рэ националисти 
150-рэ хэкIуадэу. 

Тимур къыхуагъэфэщащ 
Суворовым, Жуковым я ме-
далхэр, ЛIыхъужьыгъэм и ор-
деныр, «Хахуагъэм папщIэ» 
медалыр.

Сэлэтым и щIыхькIэ

Илъэс блэкIам ще-
гъэжьауэ, КъБР-м и Iэта-
щхьэм и унафэкIэ ди рес-
публикэм «Радоница» чы-
ристан махуэ лъапIэр зы-
гъэпсэхугъуэу щыщытщ. 
Дауэ а махуэр чыристан-
хэм зэрырахьэкIыр? 

ЧЫРИСТАН диным нэхъ 
 лъапIэ дыдэу къыщалъытэ 
IутIыжым къыкIэлъыкIуэ 
етIуанэ тхьэмахуэм и гъуб-
жырщ «Радоница»-р зыхуэ-
зэр. «Адэ-анэхэм я махуэ», 
«Дунейм ехыжахэр ягу къы-
щагъэкIыж» - апхуэдэ фIэ-
щыгъэхэри иIэщ абы. 

Славянхэм мы махуэр 
ягъэлъэпIэныр XVI лIэщIы-

гъуэ лъандэрэ хабзэ зы-
хуащIащ. Хэти а махуэм 
кхъэм макIуэ, хэти абы 
пыщIахэр унэм щегъэзащIэ. 
И мыхьэ нэр - дунейм ехы-
жахэм папщIэ ерыскъы 
къэпIэтынырщ. Диныр да-
къузэу щыщыта совет зэма-
ным цIыхухэр шынэрти, 
IутIыжри Радоницэри зэ -
гъусэу кхъэм щрахьэкIырт. 
Абы щышхэныр хабзэ щIэ-
хъуари арагъэнщ. Гу лъытэ-
гъуафIэщ махуэшхуэм и 
цIэм «гуфIэгъуэ» (урысыб-
зэкIэ - «радость») мыхьэнэр 
зэрепхар. «Ди адэжьхэр мэ-
гуфIэ» жаIэ цIыхубэм. Уеб-
лэмэ псэлъафэ яIэщ: «Ра-
доницэм зи адэ-анэр зымы-

гъэлъапIэр дунейм ехыжмэ, 
езыри зыми игъэлъэпIэжы-
нукъым». 

Хабзэ щIэщыгъуэу мы ма-
хуэм иджыри епхащ сабий-
хэр уэрамым къыдыхьэу (ди 
«хьэнцигуащэм» ещхьу) 
уэшх къригъэшхыну Тхьэм 
зэрелъэIур. Радоницэм 
уэшх къудамэ зыбжанэ нэхъ 
мыхъуми къыщемышх къэ-
мыхъуу къалъытэ. А диныр 
зезыхьэ дэтхэнэ зыри мэпIа-
щIэ а «уафэм къеха ткIуэпс-
хэр» зылъигъэIэсыну, фIым 
щыгугъыу гъэр ирихьэкIын 
хуэдэу. 

КЪУДЕЙ  Iэминэ. 

Я лIыгъэм дрогушхуэ

Я фэеплъыр уахътыншэщ!

Адэ-анэхэм я махуэ 

ХъыбарегъащIэ

Сурэтыр  Къарей  Элинэ  трихащ. 

Зыгъэхьэзырар 
ЩХЬЭЩЭМЫЩI Изэщ.

Гъужа  псыкъуийр  уэсэпскIэ
из  пхуэщIыжын?

Лъэпкъ Iущыгъэ:

КъаIэтащ  цIыхухэм
я  гукъыдэжыр

Хэку зауэшхуэм ТекIуэныгъэ Иныр 
къызэрыщытхьрэ илъэс 79-рэ зэрырикъур 
ягъэлъапIэу накъыгъэм и 9-м Налшык къа-
лэм и ипподромым шыгъажэ щекIуэкIащ. 
Метр 1000, 2000 зи кIыхьагъ гъуэгуанэхэр 
зэпычынымкIэ абы щызэпеуащ шы къабзэ 
лъэпкъыфIхэр, хьэрып шыфIхэр. Псори 
зэхэту ахъшэ саугъэту а махуэм ягъэджэ-
гуащ сом мелуани 6,9-рэ. 

ШУУЕЙХЭР щIэбэнащ Налшык Зауэ щIы-
хьым и къалэ къызэрыфIащам, Урысейм и 
лIыхъужьхэмрэ 115-нэ шуудзэм хэтахэмрэ, дзэ 
Iуэху хэхам и зауэлIхэм я щIыхькIэ, Хэку 
 зауэшхуэм и зэманым Ищхъэрэ флотым и 
 командующэу щыта Головко Арсений, Совет 
Союзым и ЛIыхъужьхэу Яхэгуауэ Михаилрэ 
Байсултанов Алимрэ, Абхъазым и ЛIыхъужь 
генерал Сосналы СулътIан сымэ я фэеплъу 
ягъэува саугъэт щхьэхуэхэм. 

А псом ящхьэжу шыгъажэм щагъэджэгуащ 
«ТекIуэныгъэм и саугъэтыр». Абы къыщы-
жащ илъэсищ зи ныбжь шы къабзэ лъэп-
къыфIхэр икIи зэпачащ метр 1600-рэ зи 
кIыхьагъ гъуэгуанэр. Мыбдежым япэ увыпIэр 
щиубыдащ Пэнжокъуэ Рустам,  «Тацит» шым-
кIэ. Ахъшэ саугъэтыр абы къритащ Къэ-
бэрдей-Балъкъэрым и Iэтащхьэ КIуэкIуэ Каз-
бек. 

Нобэрей шыгъажэр къызэзыгъэпэщахэу 
Урысей Федерацэм Мэкъумэш хозяйствэмкIэ 
и министерствэмрэ «Росипподромы» Iуэху-
щIапIэмрэ республикэм и УнафэщIым фIы-
щIэ яхуищIащ Налшык къалэр къэралым и 

шыгъажэ нэхъыщхьэхэр щрагъэкIуэкI щIыпIэ 
зэрыхъуамкIэ. 

«Шууей нэхъыфIхэмрэ шы лъэпкъыфIхэм-
рэ я зэфIэкI щагъэлъэгъуэну ди республикэм 
къеблэгъэн папщIэ, дэ адэкIи дыхьэзырщ 
абы щхьэкIэ зыхуеину псори къызэдгъэпэщы-
ну», - жиIащ КъБР-м и Iэтащхьэ КIуэкIуэ Каз-
бек. 

Мы гъэм и япэ шыгъажэр Налшык щыщра-
гъэкIуэкIа накъыгъэм и 1-м хуэдэуи, нобэрей 
махуэри уэлбанэрилэу щытащ, ауэ абы 
щхьэкIэ къэнакъым цIыху куэд абы къекIуэ-
лIэн, уеблэмэ, зэрыжаIэу, тIысыпIэхэр яхури-
къуртэкъым. Шыгъажэ гъэщIэгъуэнхэмрэ ар 
зэпагъэуа нэужь утыкур зыгъэбжьыфIа ар-
тистхэмрэ къэфакIуэ гупхэмрэ цIыхухэм я гу-
къыдэжыр къаIэтащ. 

А псом къадэкIуэу, зыри пэмыплъауэ, а ма-
хуэм Налшык щыхьэщIащ УФ-м щIыхь зиIэ и 
артист Маршал Александр. Iэгуауэ инкIэ 
 кърагъэблэгъа артист цIэрыIуэм уэрэд зыб-
жанэ игъэзэщIащ икIи къызэхуэсахэр къигъэ-
гугъащ ди къалащхьэм концерт щитыну 
къытригъэзэжыну. 

Фигу къэдгъэкIыжынщи, мы гъэм Налшык 
и ипподромым шыгъажэу 17 щрагъэкIуэкIы-
нущ. Абыхэм ящыщщ фокIадэм и 6 - 7-хэм ди 
деж щызэхэтыну урысейпсо дербир. «Дер-
би-2024» урысейпсо саугъэтышхуэмрэ «Iуащ-
хьэмахуэ и Кубок» саугъэтымрэ къэхьыным 
хуэунэтIа шыгъажэхэм, зэи къэмыхъуауэ, сом 
мелуан 50 щагъэджэгунущ. 

ХЬЭЩЫКЪУЕЙ  Олег.
Сурэтыр  Уэлджыр  Артур  трихащ.

Дзэлыкъуэ щIыналъэм 
ще кIуэкIащ ТекIуэныгъэм и 
махуэшхуэм теухуа пэкIу. 
Дзэлыкъуэкъуажэ дэт Хэ-
кум и къыщхьэщыжакIуэхэм 
я утым къыщызэхуэсат нэ-
хъыжьыфIхэр, щIыналъэм 
и IуэхущIапIэ зэмылIэужьы-
гъуэхэм къикIахэр, жыла-
гъуэ лэжьа кIуэхэр, щIалэ-
гъуа лэр.

- ПСОМ ЯПЭУ фIыщIэ яху-
дощI ди лIыхъужьхэм, зауэм и 
бынхэм, а зэман хьэлъэм 
лэжьахэм. Дрогушхуэ бийм 
текIуэныгъэр къыIэщIэзыха, 
мамыр гъащIэр къытхуэ-
зызэуа лIыхъужьхэм, тщы-
гъупщэнукъым икIи я фэе-
плъыр дохъумэ зи псэр зыта 
сэлэт хахуэхэм. ТекIуэныгъэм 
и махуэшхуэр нэхъри дызэ-
къуэзыгъэувэн, ди къэралым 
и лъэщагъыр зэрыдгъэбыдэн 
къару тхурехъу! - жиIащ щIы-
налъэ администрацэм и Iэта-
щхьэ Джатэ Руслан.

Пэ кIум кърихьэлIахэм 
ехъуэ хъуащ щIыналъэ судым 
и унафэщI Хьэмырзэ Мурат, 

жылагъуэ палатэм и унафэщI 
Якушенкэ Сергей, Дзэлы-
къуэкъуажэ и Iимам Мэкъуауэ 
Ризуан сымэ. 

Дзэлыкъуэкъуажэм Щэнха-
бзэмкIэ и унэм районми рес-
публикэми я уэрэджыIакIуэ, 
къэфакIуэ пажэхэр зыхэта 
концерт щекIуэкIащ. Зэхы-
хьэм зыкърезыгъэхьэлIахэм 
зыIуагъэхуащ пщIантIэм ща-

пщэфIа сэлэт шхыныгъуэ. 
ЩIыналъэм и къуажэхэм 

Хэку зауэшхуэм и фэеплъхэм 
удз гъэгъахэр щытралъхьащ, 
хэкIуэдахэм дакъикъэкIэ      
щахуэщыгъуащ. Къуажэ ад-
министрацэхэм я унафэщI-
хэм жылэхэм зыхуагъэзащ 
махуэшхуэ хъуэхъухэмкIэ. 

ГУГЪУЭТ  Заремэ.

Тщыгъупщэнкъым я хахуагъэр

Ламырдоным
ехъуэхъуащ

И къулыкъур ехъуэж

Урысей Федерацэм и 
Президент Путин Влади-
мир УФ-м зыхъумэжыны-
гъэмкIэ и министр къулы-
къур илъэс куэдкIэ езы-
хьэкIа Шойгу Сергей и Iэ-
натIэм пэригъэкIащ. Иджы 
ар лэжьэнущ Урысейм 
ШынагъуэншагъэмкIэ и 
советым и секретару, абы 
къыдэкIуэуи, дзэ-про-
мышленнэ комплек сымкIэ 
комиссэм Президентым и 
къуэдзэу хэтынущ.

«ШОЙГУ Сергей дзэ-
промышленнэ комплексым 
и лэжьыгъэм куууэ хэтщ, 
апхуэдэ предприятэхэм ще-
кIуэкIхэм, къыщыщIагъэкI 
продукцэхэр зыхуэ дэмрэ 
зыхуэдизымрэ фIыуэ щы_
гъуа зэщ, щIэх-щIэхыурэ 
кIуэ урэ я Iуэху зыIутыр зре-
гъэлъагъу, - жиIащ УФ-м и 
Президентым и пресс-сек-
ретарь Песков Дмитрий.

Апхуэдэу абы жиIащ УФ-м 
ЗыхъумэжыныгъэмкIэ и ми-
нистерствэм Дзэ-техникэ 
зэдэлэжьэныгъэмкIэ къэ-
рал IэнатIэр къызэрыхагъэ-
кIыжыр икIи а IуэхущIапIэр 
Урысейм и Прези ден тым и 
нэIэм щIэту зэрылэ жьэнур. 
«Абыи и уна фэщIу щыты-
нущ Шойгу Сергей. Къэ-
ралым зыхъу мэжы ны гъэм-
кIэ и министру щытам фIы-
уэ зыхищIыкI Iуэхум адэ кIи 
къыпищэнущ, нэхъапэкIэ 
зы дэлажьэхэм я гъу сэуи а 
унэтIыныгъэр зэры рагъэ-
фIэ кIуэным хущIэкъунущ», - 
дыщIигъужащ Песков 
Дмит  рий. 

Я къуаншагъэ 
хэмылъми

Урысеймрэ Белорусси-
емрэ я гуп къыхэхахэр ду-
нейпсо турнирхэм къыха-
гъэкIащ, ХоккеймкIэ ду-
нейпсо федерацэм и санк-
цэхэм япкъ иткIэ. 
Къапщтэмэ, ахэр иджып-
сту хэткъым 2024 гъэм и 
дунейпсо чемпионатым. 
 КъищынэмыщIауэ, зэхьэ-
зэхуэм еплъхэм а къэрали-
тIым я дамыгъэр къызы-
тещ хьэпшып гуэри ста-
дио ным ирахьэ мыхъуну 
къыхуагъэуващ.

Музыкэ театрым накъыгъэм и 7-м концерт гукъинэж 
щитащ Урысей Федерацэм, Къэбэрдей-Балъкъэр, 
Къэрэшей-Шэрджэс республикэхэм щIыхь зиIэ я ар-
тист, оперэ уэрэджыIакIуэ цIэрыIуэ, Музыкэ театрым 
и солист, Пуччини Джакомэ и цIэр зэрихьэу Италием 
оперэ уэрэджыIакIуэхэм я зэхьэзэхуэ щрагъэ-
кIуэкIым и лауреат, республикэм исхэр зэрыгушхуэ 
Ташло Алий. Ар къызэрагъэпэщащ ТекIуэныгъэ Иным 
и щIыхькIэ. Пшыхьыр иригъэкIуэкIащ Музыкэ те-
атрым и уэрэджыIакIуэ Мэз Джульетэ. 

ТАШЛОМ и макъ гуакIуэм дихьэххэм пшыхь гуапэм 
яфIэфIу зыкърагъэхьэлIащ. Хэку зауэшхуэм, ТекIуэны-
гъэ Иным теухуа уэрэдхэр гум дыхьэу игъэзэщIащ Алий. 
Классикэ уэрэдхэр фIыуэ зылъагъухэр Ташлом игъэза-
щIэ уэрэдхэм дежьууащ. Макъ дахэ зиIэ, илъэс тхущIым 
нэблэгъауэ утыкушхуэм ит артистым и концертхэми ар 
зыхэт пшыхьхэми цIыхухэр сыт щыгъуи куэду йокIуалIэ. 
Иджыри абы цIыхушхуэ зэхуишэсащ икIи Iэгуауэшхуэ 
 хуаIэтащ.

Генерал-лейтенант, дзэ Iуэху хэхам и Ветеранхэм я со-
ветым хэт, УФ-м и Президентым и чэнджэщэгъу  Бэр-
сэдж Мурат пшыхьым щыжиIащ Ташло Алийрэ Хьэрэ-
дурэ Динэрэ Донецк Республикэм иджыблагъэ концерт 
гукъинэж зэрыщатар. 

Пшыхьыр ягъэдэхащ Музыкэ театрым и уэрэджыIакIуэ 
Думай Iэсият, дуейпсо зэпеуэхэм я лауреат Дзыбэ Рус-
лан, КъБР-м, КъШР-м, Ингуш, Осетие Ипщэ республи-
кэхэм щIыхь зиIэ я артисткэ Даур Иринэ, Къэбэрдей-Ба-
лъкъэрым щэнхабзэмкIэ щIыхь зиIэ и лэжьакIуэ, Къэрэ-
шей-Шэрджэсым щIыхь зиIэ и артисткэ Хьэрэдурэ Динэ, 
Къэбэрдей-Балъкъэр, Къэрэшей-Шэрджэс, Адыгэ, Ин-
гуш, Осетие Ипщэ республикэхэм я цIыхубэ артисткэ Со-
къур Ольгэ, нэгъуэщIхэми. 

Ташло Алий къызэхуэсахэм и гуапэу ехъуэхъуащ 
ТекIуэныгъэ ИнымкIэ икIи фIыщIэ яхуищIащ и лэжьэгъу-
хэмрэ пшыхьым зыкърезыгъэхьэлIахэмрэ.

ТЕКIУЖЬ  Заретэ. 
Сурэтыр  Къарей Элинэ  трихащ.

ОЛИМП чемпион, Чехием 
и гуп къыхэхам и гъуащхьа-
уэ Ружичкэ Владимир Уры-
сейм хоккеймкIэ и гуп 
къыхэхар дунейпсо турнир-
хэм зэрыхамыгъэтымкIэ 
 зэ рымыарэзыр къигъэлъэ-
гъуащ. «Спортсменхэм я 
 къуаншагъэ хэлъкъым 
иджыпсту щыIэ политикэ 
щытыкIэм. Абыхэм спортыр 
фIыуэ ялъагъу, зэхьэзэ-
хуэхэм хэтыну хуейщ, а Iуэху-
гъуэхэрщ ахэр иджыпсту 
зыгъэгумэщIыр. Политикэ 
Iуэхухэр и щхьэусыгъуэу 
языныкъуэ хоккей федера-
цэхэм КХЛ-м хэт спортсмен-
хэр дунейпсо чемпионатым 
ирамыджэну ящI унафэхэр 
сэ къызгурыIуэркъым», - 
жиIащ абы. 

НэхъапэIуэкIэ Москва и 
«Динамо»-м и гъуащхьэ-
хъумэ, США-м щыщ Ме-
нелл Бреннани абы теухуа и 
еплъыкIэр къигъэлъагъуэу 
жиIащ Урысейм и гуп къыхэ-
хам иращIылIэ санкцэхэм 
дунейпсо хоккейм дежкIэ 
мыхьэнэ зэримыIэр.

Накъыгъэм и 14, гъубж

1937 гъэм къалъхуащ эко-
номикэ щIэныгъэхэмкIэ 
доктор, профессор, УФ-м 
щIэныгъэхэмкIэ щIыхь зиIэ 
и лэжьакIуэ, КъБР-м и 
Жылагъуэ палатэм и тхьэ-
мадэу щыта Тау Пщыкъан.

1945 гъэм къалъхуащ 
къэрал къулыкъущIэ, тхыдэ 
щIэныгъэхэмкIэ доктор, Аб-
хъаз Республикэм и япэ 
президенту щыта Ардзинбэ 
Владислав.

1950 гъэм къалъхуащ ком-
позитор, макъамэдж Блай 
Тамарэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градуси 7 - 9, 
жэщым градуси 7 щыхъу-
нущ. 

Накъыгъэм и 15, бэрэжьей

Унагъуэм и дунейпсо ма-
хуэщ

Климатым и дунейпсо 
махуэщ

1942 гъэм 115-нэ Къэбэр-
дей-Балъкъэр лъэпкъ шу 
дивизэр зауэм кIуащ.

1903 гъэм къалъхуащ 
шэрджэс тхакIуэ Темыр 
Сэлихь.

1914 гъэм къалъхуащ ре-
жиссёр, УФ-м гъуазджэхэм-
кIэ щIыхь зиIэ и лэжьакIуэ, 
Адыгэ Республикэм и 
цIыхубэ артист Iэхъуэджа-
кIуэ Мэжид.

1919 гъэм къалъхуащ дра-
матург, КъБР-м гъуазджэ-
хэмкIэ щIыхь зиIэ и лэ-
жьакIуэ Акъсырэ Залым-
хъан.

1921 гъэм къалъхуащ 
тхакIуэ, драматург, КъБР-м 
гъуазджэхэмкIэ щIыхь зиIэ 
и лэжьакIуэ Дудар Хьэу -
тий.

1933 гъэм къалъхуащ 
 КъБР-м и цIыхубэ артист, 
режиссёр ШэрыIужь Ана-
толэ.

1935 гъэм къалъхуащ 
тхакIуэ, журналист, «Адыгэ 
псалъэ» газетым и къуда-
мэм и унафэщIу илъэс куэд-
кIэ лэжьа Къамбий Зуфар.

1942 гъэм къалъхуащ тех-
никэ щIэныгъэхэмкIэ док-
тор, РАЕН-ми ЩIДАА-ми я 
академик, РАН-м и Къэбэр-
дей-Балъкъэр щIэныгъэ 
центрым и тхьэмадэ Иуан 
Пётр.

1947 гъэм къалъхуащ 
 УФ-ми, Кубанми, КъБР-ми 
щIыхь зиIэ я артист, Адыгэ 
Республикэм и Къэрал сау-
гъэтыр зыхуагъэфэща, Зэ-
ныбжьэгъугъэм и орденыр 
зрата Зыхьэ Заурбий.

1962 гъэм къалъхуащ фи-
зико-математикэ щIэныгъэ-
хэмкIэ доктор, КъБКъУ-м и 
профессор ДыщэкI Артур.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градуси 8 - 12, жэщым 
градуси 9 щыхъунущ.

Тэрч районым и проку-
рорыр ехъуэхъуащ Хэку 
зауэшхуэм и ветеран Ла-
мырдон Хьэсэнбий. 

ХЭКУ зауэшхуэм и вете-
ран, илъэс 98-рэ зи ныбжь 
Ламырдон Хьэсэнбий Дзы-
дзу и къуэр Тэрч щIына-
лъэм щопсэу. 1942 гъэм ар 
хэтащ Дзэ Плъыжьым и 
513-нэ фочауэ полкым Курп 
лъагапIэхэм деж нэмыцэ-
фашист зэрыпхъуакIуэхэм 
щапэщIэту щригъэкIуэкIа 
зауэ гуащIэм 

Бийм ди республикэр 
щиубыдым, Ламырдон 
Хьэ сэнбий, и  гъащIэм деж-
кIэ шынагъуэ пылъми, Дзэ 
Плъыжьым и зауэлI пэрыт-
хэм шэхэмрэ ерыскъы-
хэкIхэмрэ яIэрыгъэхьэным 
хэтащ.  

ТекIуэныгъэ Иныр илъэс 
79-рэ щрикъум ирихьэлIэу, 
районым и прокурор Нэ-
гъэцIу Заур, Тэрч район ад-
министрацэм и Iэтащхьэм 
и къалэнхэр зыгъэзащIэ 

Прохладнэ районым и полицейхэмрэ жылагъуэ 
лэжьакIуэхэмрэ Прохладнэ къалэм щыпсэу, Хэку за-
уэшхуэм и ветеранхэу Ерохинэ Аннэ, Шайн Владимир, 
Головин Владимир сымэ я деж щыIащ икIи ТекIуэны-
гъэм и махуэшхуэмкIэ ехъуэ хъуащ.

IУЭХУ гуапэм хэтащ Прохладнэ районым къэрал кIуэцI 
IуэхухэмкIэ и органхэм я ветеранхэм я Жылагъуэ сове-
тым и тхьэмадэ, милицэм и полковник Савинов Алек-
сандр рэ къудамэм дэлажьэ Жылагъуэ советым и 
унафэщI Клюй Андрейрэ. 

Урысей МВД-м и Прохладнэ къудамэм и унафэщI, по-
лицэм и полковник Бейтыгъуэн Рустам ветеранхэм ма-
хуэшхуэмкIэ ехъуэхъуащ, узыншэу адэкIи куэдрэ псэуну 
зэригуапэр яжриIащ. Абы фIыщIэшхуэ яхуищIащ хахуа-
гъэрэ лIыгъэрэ къагъэлъагъуэу Хэкур зыхъума ветеран-
хэм.  

ЗэIущIэм и къызэгъэпэщакIуэхэм ветеранхэм IэщIалъ-
хьащ республикэ ОВД-м и ветеранхэм я щIыналъэ жыла-
гъуэ IэнатIэм къыбгъэдэкI фIыщIэ письмохэмрэ фэеплъ 
саугъэтхэмрэ. 

Ветеранхэм хьэщIэхэм фIыщIэ хуащIащ я нэIэ къа-
зэрытетым, гулъытэ къызэрыхуапщIым папщIэ икIи по-
лицэм и лэжьакIуэхэм къулыкъум ехъулIэныгъэхэр щаIэ-
ну зэрагуапэр жраIащ.  

БАХЪСЭН  Азэмэт.

ТекIуэныгъэ Иным и ма-
хуэр щыдгъэлъапIэм ири-
хьэлIэу Налшык къалэм и 
прокуратурэм и лэжьа-
кIуэхэр щыIащ фронтым 
Iута Караганов Николай Ва-
силий и къуэм и деж. 

ИЛЪЭС пщыкIубл зи 
 ныбжь щIалэу Николай 
 къулыкъу ищIэну ираджащ 
икIи зауэ гъуэгуанэ кIыхь 
 къикIуащ. Танкхэм пэщIэт 
бригадэмрэ артиллерие 
дзэхэмрэ яхэту ар щызэуащ 
ЕтIуанэ Белорус фронтым. 
Варшавэ, Данциг, Гдыня, 
Росток хуит къэзыщIыжа-
хэм. Одер зэпрысыкIахэм яхэтащ. 

Зэрихьа лIыгъэм папщIэ абы къыхуагъэфэщащ Хэку зауэ 
орденым и I нагъыщэр, «Варшавэ хуит къызэращIыжам 
 папщIэ», «Хахуагъэм папщIэ» медалхэр, нэгъуэщI фэ еплъ 
дамыгъэхэр. 

Прокурор лэжьакIуэхэр ветераным узыншагъэ быдэ иIэ-
ну ехъуэхъури, махуэшхуэ тыгъэ IэщIалъхьащ. 

ДЫГУЛЫБГЪУ  Жануэс.

Хъущт Аслъэнбий, Урысей 
МВД-м и Тэрч район къуда-
мэм и унафэщI Къардэн 
Анатолэ, Ветеранхэм я со-
ветым и тхьэмадэ Iэщыж 
Владимир сымэ ящIыгъуу, 
ветераным и деж кIуэри, 

махуэшхуэмкIэ ехъуэ-
хъуащ. Узыншагъэ быдэ 
иIэну зэрагуапэр жраIэри, 
район прокуратурэм и 
гупым къыбгъэдэкI саугъэт 
иритащ.

УАРДЭ  Жантинэ.

Тэрч щIыналъэм и къуажэхэм хэкупсэ 
мыхьэнэ зиIэ Iуэхугъуэ куэд мы махуэхэм 
щекIуэкIащ, Хэку зауэшхуэм ТекIуэныгъэ 
Иныр къызэрыщытхьрэ илъэс 79-рэ 
зэрырикъум и щIыхькIэ. Накъыгъэм и 6-м 
щегъэжьауэ школакIуэхэмрэ сабий гъэса-
пIэхэм щIэсхэмрэ хэтащ «Удз гъэгъахэр - 
фэеплъ мывэхэм» Iуэхум. Зауэм хэта лIы-
хъужьхэр щIэблэм ирагъэцIыхун, абыхэм я 
фэеплъым пщIэ хурагъэщIын мурадырт 
абы и лъабжьэр.

НАКЪЫГЪЭМ и 9-м районым и IуэхущIа-
пIэхэм щылажьэ гупхэр, цIыхухэр ма-
хуэшхуэм хэтыну къыдэкIат. Сабийхэр я гъу-
сэу, ТекIуэныгъэм и Бэракъымрэ Урысеймрэ 
Къэбэрдей-Балъкъэрымрэ я къэрал нып-
хэмрэ яIыгъыу, Тэрч къалэм и уэрам нэ-
хъыщхьэм ахэр ирикIуэри, зауэм хэкIуэдахэм 
я фэеплъым екIуэлIащ. Абыхэм яхэтт дзэ 
Iуэху хэхам зи къалэн щызыгъэзащIэу хэкIуэ-
дахэм я адэ-анэхэри щхьэгъусэхэри. 

ПэкIум хэтахэм ТекIуэныгъэм и ма-
хуэшхуэмкIэ ехъуэхъуащ Тэрч районым и 
щIыпIэ администрацэм и Iэтащхьэм и къа-
лэнхэр зыгъэзащIэ Хъущт Аслъэнбий. Абы 
къыхигъэщащ Хэку зауэшхуэм и илъэсхэм 
Джылахъстэнейм щыщу цIыху мини 7-м щIи-
гъу зэуапIэм Iухьауэ зэрыщытар, абы щыщу 
3150-м я щхьэр зэрыхалъхьар. Ноби районым 
щыщ щIалэ 300-м щIигъум дзэ Iуэху хэхам я 
къалэн щагъэзащIэ, лIыгъэрэ хахуагъэрэ ща-
гъэлъагъуэу.

Къызэхуэсахэм зыхуагъэзащ Запорожье 
щIыналъэм къикIа, урысейпсо ЦIыхубэ 
фронт жылагъуэ зэгухьэныгъэм и волонтёр 
Михайлов Аркадий, Тэрч районым и Ветеран-
хэм я советым и тхьэмадэ Iэщыж Владимир 
(абы и адэр 115-нэ шуудзэ цIэрыIуэм хэтащ. 

ЩIыналъэм и Жылагъуэ палатэм и 
унафэщI КIэрэф Мурадин жиIащ зауэ зэ-
маным бийм къару лъэщу пэщIэтар ди 
цIыхубэм и зэкъуэтыныгъэр зэрыарар, мы зэ-
манми абы куэд зэрелъытар. 

ПэкIум хэтахэр дакъикъэкIэ яхуэщыгъуащ 
зи гъащIэр Хэкум и щхьэхуитыныгъэм 
щIэзытахэм. Абы и ужькIэ удз гъэгъахэр 

ягъэтIылъащ мафIэ мыужьыхым деж. Район 
унафэщIхэмрэ жылагъуэмрэ зэгъусэу щыIащ 
Курп лъагапIэхэми - зэхэуэ гуащIэхэр 
щекIуэкIа щIыпIэм (1942 гъэм лIыгъэ зэра-
хьэу абдеж щыхэкIуэдащ ди зауэлIи 146-рэ). 

ТекIуэныгъэм и махуэм ирихьэлIэу абы 
зыщрагъэплъыхьащ Тыркум, Иорданием, 
Сирием щыщу еджакIуэ ди республикэм 
къэкIуа ди лъэпкъэгъухэми. А Iуэхур къызэра-
гъэпэщат район администрацэмрэ Къэбэр-
дей-Балъкъэр къэрал университетымрэ я 
дэIэпыкъуныгъэ хэлъу. Студентхэр щагъэ-
гъуэзащ Совет Союзым и ЛIыхъужьхэм, Тэрч 
районым щыщу зауэм хэтахэм, 115-нэ Къэбэр-
дей-Балъкъэр шуудзэм ятеухуа хъыбархэм.  
1941 - 1945 гъэхэм екIуэкIа зауэм хэкIуэда за-
уэлIхэм я фэеплъу Тэрч къалэм дэтым удз 
гъэгъахэр тралъхьа нэужь, ахэр Курп лъага-
пIэхэм тет фэеплъым екIуэлIащ. Абдежи щIа-
лэгъуалэм щыжраIащ Курп Ипщэ къуажэр 
нэмыцэдзэхэм яубыдауэ зэрыщытар, Курп 
лъагапIэхэм папщIэ лъыгъажэ зэрекIуэкIар, 
Грознэмрэ Бакурэ нэсыну хэт бийр абдеж 
къызэрыщагъэувыIар. Ди хэкуэгъу студент-
хэм зыщрагъэплъыхьащ Курп Ипщэ къуажэм 
дэт музейми.

ТекIуэныгъэ Иныр къызэрытхьрэ илъэс 79-
рэ зэрырикъумкIэ ехъуэхъуу, Тэрч районым и 
администрацэм и Iэтащхьэм и къалэнхэр зы-
гъэзащIэ Хъущт Аслъэнбий, щIыналъэм и 
прокурор НэгъэцIу Заур, Урысейм и ОМВД-м 
Тэрч районым щиIэ къудамэм и унафэщI 
 Къардэн Анатолэ, районым и ветеранхэм я 
советым и тхьэмадэ Iэщыж Владимир сымэ и 
гъусэу, щыIащ Арыкъ къуажэм щыпсэу, за-
уэмрэ лэжьыгъэмрэ я ветеран Ламырдон 
Хьэсэнбий деж. Илъэс 98-рэ зи ныбжь дадэр 
зэман нэхъ хьэлъэхэм и псэ емыблэжу Курп 
лъагапIэхэм щекIуэкI зэхэуэхэм хэт ди за-
уэлIхэм Iэщэрэ шхынрэ яхуишэу щытащ. Зауэ 
нэужьми Урожайнэ МТС-м учётчикыу лэжьэн 
щыщIидзэри, илъэс 40-м щIигъукIэ Тэрч щIы-
налъэм и мэкъумэш, промышленнэ IэнатIэм 
Iутащ. Апхуэдэ цIыху къэмыланджэхэм я 
фIыгъэщ ТекIуэныгъэ Иныр къызэрахьар. 

БАГЪЭТЫР  Луизэ.

Республикэм щыпсэу ветеранхэм мы 
махуэхэм ехъуэхъуащ ТекIуэныгъэ Иныр 
илъэс 79-рэ зэрырикъумкIэ.

ХЭКУ зауэшхуэм хэтахэм ящыщу Бахъ-
сэн районым щыпсэужыр Кременчуг-Кон-
стантиновскэ къуажэм щыщ Боченков Ва-
силий и закъуэщ. 

ЩIыналъэ хабзэхъумэ IэнатIэхэм я 
унафэщIхэмрэ СВО-м хэтахэмрэ ящIыгъуу 
гуфIэгъуэр даIэтыну абы и унагъуэм 
щыIащ гупышхуэ. Ветераным и пщIантIэм 
махуэшхуэ Iэнэ къыщызэрагъэпэщащ, 
юнармейцхэр щыIащ, щэнхабзэм и лэ-
жьакIуэхэм зауэ илъэсхэм ятеухуа уэрэд-
хэр ягъэзэщIащ. 

Бахъсэн щIыналъэ администрацэм и Iэ-
тащхьэ Балъкъыз Артур нэхъыжьыфIым 
зыхуигъэзащ псалъэ гуапэхэмкIэ. Абы 
къыхигъэщхьэхукIащ а зэманым ди цIыху-
хэм зэрахьа лIыгъэр зэрыгъунапкъэншэр, 
абыхэм, бийм текIуэу, ди Хэкум и мыза-

къуэу, дуней псор фашизмэм къызэ-
рыIэщIагъэкIыжар. ХэщIыныгъэ хьэлъэхэр 
ягъуэта пэтми, ди цIыхухэм я къэралыр 
яхъумэжын икIи текIуэн яхузэфIэкIащ. 
«ФIыщIэ фхузощI лIыгъэ зэрызефхьам, 
мамырыгъэр ди щIэблэхэм къазэры-
хуэфхьам папщIэ! Сыхуейщ узыншагъэ 
быдэ уиIэну, иджыри куэдрэ упсэуну!» - 
жиIащ районым и Iэтащхьэм. 

Балъкъызым ветераным иритащ рес-
публикэмрэ районымрэ я унафэщIхэм 
 къабгъэдэкI хъуэхъу телеграммэхэмрэ 
ахъшэрэ. 

Ветераным хьэщIэхэм фIыщIэ яхуищIащ 
апхуэдэ махуэшхуэ къызэрыхузэрагъэпэ-
щам, гулъытэ къызэрыхуащIам папщIэ. 

АдэкIэ гупыр щыIащ Хэку зауэшхуэм хэта 
зауэлI 17-р зыщIэлъ къуэшыкхъэм. Къы зэ-
хуэсахэр дакъикъэкIэ щымри, фэеплъым 
деж удз гъэгъахэр щагъэтIылъащ. 

БАХЪСЭН  Ланэ.

Зэкъуэтыныгъэр зи лъабжьэ

Шыгъажэ

Махуэшхуэ Iэнэ къыхуагъэуват

Алий  и  пшыхь

Ветеранхэр ягъэгушхуэ

Зауэм и гуащIэгъуэм къикIуэтакъым

КъБР-м  и  щIыналъэхэм



Нэмыцэ зэрыпхъуакIуэхэр зэры-
хагъащIэрэ илъэс 79-рэ блэкIами,  
цIыхухэм я гум ихуакъым Хэку 
 зауэшхуэм гуIэрэ нэпсу, гузэвэ-
гъуэрэ гухэщIыгъуэу къихьар. 

ДЖЭДГЪЭФ Аслъэмырзэ и гукъэ-
кIыжхэм ящыщщ Зеикъуэ къуажэм 
дэс Джэдгъэф лъэпкъым щыщу        
Хэку зауэшхуэм лIыгъэ щызезыхьа-   
хэм, абы хэкIуэдахэм ятеухуа мы тхы-
гъэр.

1941 гъэр екIуэкIырт. Зеикъуэ къуа-
жэм Кировым и цIэр зэрихьэу щы-
зэхэт колхозыр илъэс 11 ирикъуа 
 къудейт. Ауэ а зэманым къриубы-      
дэу абы ехъулIэныгъэфIхэр зыIэ-
ригъэхьат, Къэбэрдей-Балъкъэ-        
рым япэ мелуанырыбжэ щыхъуа       
Iуэ хущIапIэхэм ящыщ зыт. Колхо- 
зым иригъэфIакIуэрт ухуэныгъэр, 
чырбыш игъэжырт, сэху игъэсырт, 
пшахъуэ, мывэкIэщхъ къыщIихырт, 
Iэщ гъэхъупIэхэм зригъэужьырт, 
гъэм и кIэм гъавэ бэв кърихьэлIэжырт. 

Ди 6-нэ бригадэр и IуэхущIафэ-
хэмкIэ псоми щапхъэ яхуэхъурт. Абы 
хэтт лъэпкъыу 17, псори зэхэту уна-
гъуэ 72-рэ хъууэ. Мы бригадэм щы-
лажьэрт Джэдгъэфхэ щыщу унагъуэ 
20. 

Къуажэдэсхэр зэрыгушхуэ, зэры-
пагэ псори, мамырыгъэ псэукIэ да-
хэри къызэпиудащ 1941 гъэм мэ-
къуауэгъуэм и 22-м къэхъея Хэку          
зауэшхуэм. 

ЛIыжь-фызыжьхэр, цIыхубзхэмрэ 
сабийхэмрэ пэрыуващ фронтым кIуа 
цIыхухъухэм я IэнатIэм. Ахэр лажьэрт 
«Псори фронтым, текIуэныгъэм па-
пщIэ» къыхуеджэныгъэм щIэту, гъа-
вэу кърахьэлIэу щытам зэрыкIэра-
мыгъэхуным яужь итхэу, Iэщ хъу шэ-
хэр, мэл, шы гуартэхэр зыхуей хуагъа-
зэу. 

1941-1945 гъэхэм зауэм Iухьащ Зеи-
къуэ къуажэм щыщу цIыху миным 
щIигъу. Абы и зэхуэдитIым я гъащIэр 
ятащ адэжь щIыналъэм, я лъэп-
къым, къыдалъхуахэм я хуитыны-
гъэм папщIэ. Апхуэдэуи зауэ IэнатIэм 
Iутахэм яхэтащ зеикъуэдэс Джэд-
гъэф лъэпкъым и къуэ пажэу 14. Абы-
хэм ящыщу 10-м я гъащIэр ятащ. Зи 
унагъуэ къыхыхьэжар цIыхуи 4-рщ. 

Тэлъостэн Жэмырзэ и къуэр (1913-
1943) мэкъумэшыщIэ унагъуэм къы-
хэкIащ, къуажэ ликбезым щеджащ, 
1930-1941 гъэхэм Кировым и цIэр зе-
зыхьэ колхозым и IэнатIэ зэхуэ мы-
дэхэм щылэжьащ. 1940 гъэм абы 
 къишащ лэжьакIуэ пашэхэм ящыщ 
Къуаскъул Нубхьэр ТIэиб и пхъур. А 
гъэ дыдэм Тэлъостэн и щхьэгъусэр 
уэндэгъуу къегъанэри, дзэм къу-
лыкъу щищIэну макIуэ. Сэлэтыр 
илъэ ситIкIэ нэмыцэ зэрыпхъуа кIуэ-
хэм езэуауэ, 1943 гъэм биишэм хи-
гъэ щIащ. 

1941 гъэм абы къыхуалъхуащ 
хъыджэбз цIыкIу - Рэбихьэ. Зэанэ-
зэпхъум ягу щагъафIэрт Тэлъостэн        
и фэеплъ лъапIэр. Рэбихьэ Быхъурэ 
Дэнил и щхьэгъусэщ. Абыхэм бы-
ниплI зэдапIащ, пхъурылъху-къуэ-
рылъ хухэр яIэщ. 

Лъостэнбий Жамырзэ и къуэр  (1915 
- 1943) къуажэ ликбезым щеджащ. 
1932 - 1941 гъэхэм Кировым и цIэкIэ 
щыIэ колхозым и гъэш фермэм 
щылэжьащ. Ар дзэм ираджащ 1941 
гъэм. Украинэм, Сталинград, Курск 
деж щызэуащ. 1943 гъэм яукIащ. 

Мусэбий Жамырзэ и къуэм (1922 - 
1943) 1941 гъэм курыт еджапIэм и 
9-нэ классыр къиухащ. Ар куэдым 
 хэзагъэрт: пшынэ еуэрт, уэрэд жиIэрт, 
дэным, бзэным, цы зэIущэным хуэ-
Iэрыхуэт, нэщанэ еуэнымкIэ чем-
пионт, «Ворошиловский стрелок 1 
степени» дамыгъэр иIэт. Мусэбий 
школым фIыуэ къыщалъагъухэм 
ящыщ зыт, и уэрэд жыIэкIэм ди-
хьэххэрт. Зэкъуэшитхурэ зэшып хъуи-
тIым я нэхъыщIэ дыдэ Мусэбий анэм 
и Iэпыдзлъэпыдзт. 

А щIалэ ахъырзэманыр, зи сабии-

гъуэм щыщIэдзауэ псори тыншу 
 къы зэхъулIэр, зауэ IэнатIэм Iухьащ 
1942 гъэм, курыт еджапIэр къызэ-
риухыу. Мусэбий снайпер Iэщэр Iэ-
щIэлъу Кавказыр щхьэхуит къэзы-
щIыжахэм яхэтащ. УIэгъэ хъури, Гру-
зием и къалащхьэ Тбилиси дэт сы-
маджэщхэм ящыщ зым щIэлъащ. 
1943 гъэм Ростов областыр хуит къы-
щащIыжым хэкIуэдащ. 

Мусэбий зэрыкIуэдамкIэ хъыба-
рыр, командирым и письмор абы и 
адэ-анэм къыхуэзыхьа сэлэтым зэ-
рыжиIамкIэ, абы лIыгъэу зэрихьар 
къыпхуэмылъытэным хуэдизщ. 

Ди жагъуэ зэрыхъущи, команди-
рым и письмор нобэм къэсакъым. А 
тхыгъэри, Мусэбий и хьэпшып фрон-
тым кърахыжахэри и анэ ФатIимэт и 
гъусэу щIалъхьащ. Ар анэм и уэсятт. 

Мухьэмэд ХьэцIыкIунэ и къуэр 
(1906-1943) щIэныгъэшхуэ бгъэдэ-
мылъми, гулъытэ зиIэ, зи Iуэху-
щIафэхэмкIэ удэзыхьэх цIыхут.             
Мэ къумэшыщIэхэр зэгухьэн ипэ        
къи хуэу, Мухьэмэд и адэм и щIы 
Iыхьэм телэжьыхьащ. 1930-1941 
гъэхэм Кировым и цIэр зезыхьэ кол-
хозым гъавэ ищIэу, Iэщ зэрихуэу 
щылэжьащ. ЗэIусэм псэ хелъхьэ 
жыхуаIэм хуэдэу, сыт хуэдэ Iуэхури 
абы нэгъэсауэ ищIэрт. 

1939 гъэм Мухьэмэд щхьэгъусэ 
ищIащ Щомахуэ Зенаб. 1941 гъэм 
абыхэм я унагъуэм къихъуащ Хьэсэн 
зыфIаща щIалэ цIыкIур. А гъэ дыдэм 
Мухьэмэд дзэм къулыкъу щищIэну 
ираджэ. Абы ихъумащ Украинэр, 
Харьков лъэныкъуэмкIэ щызэуащ. Ар 
1943 гъэм яукIащ. Абы и къуэ Хьэсэн 
пхъуищ иIэщ.

Ахьмэд ХьэцIыкIунэ и къуэр (1909-
1943) щIэныгъэшхуэ зыбгъэдэмылъа 
мэкъумэшыщIэщ. Колхозыр зэгухьэн 
и пэ къихуэу ар щылэжьащ и адэм и 
щIы Iыхьэм. 1930-1941 гъэхэм Киро-
вым и цIэкIэ щыIэ колхозым хэтащ 
Iэщ игъэхъуу, гъавэ къигъэкIыу. Ахь-
мэд 1941 гъэм дзэм ираджащ. Ар 
 Украинэм, Белоруссием щызэуащ, 
1943 гъэм зауэм хэкIуэдащ. 

Назир ТIам и къуэр (1908-1944) 
щIэныгъэ зимыIа мэкъумэшыщIэщ. 
Колхоз зэгухьэныгъэм ипэкIэ ар и 
адэм и щIы кIапэм щылэжьащ, уна-
гъуэм я мэлхэр, Iэщхэр игъэхъуащ. 
1930-1941 гъэхэм колхозым щы лэ-
жьащ. Назиррэ и щхьэгъусэ Абдул-
лаевэ Шахаррэ бынищ - зы щIалэрэ 
хъыджэбзитIрэ зэдагъуэтат. 

Назир Украинэм щызауэу 1942 гъэм 
гъэр хъуащ. ГъэрыпIэм къикIуэсы-
кIыжа гупым гъусэ захуищIри, и 
жылэм къигъэзэжащ. АрщхьэкIэ хуи-
ту зэрыпсэуар зы жэщ-махуэщ - Iуэхур 
зэхагъэкIын папщIэ зрадза гъэрэ-
щым сымаджэ ихъухьри, 1944 гъэм 
дунейм ехыжащ. 

Назир и бынхэм къатепщIыкIыжа 
щIэблэ хъарзынэ иIэщ. 

БетIал ТIам и къуэр (1910 - 1943)             
мэ къумэшыщIэу щытащ. Ар цIыху        
зэ кIужт, акъылыфIэт. Езым зригъэ-
щIэ жауэ урысыбзэкIэ тхэнми еджэн-
ми хуэIэрыхуэт, есэпым фIыуэ хэза-
гъэрт. 

1930 - 1941 гъэхэм къуажэ советым и 
секретару, счетоводу лэжьащ, зеи-
къуэдэсхэм пщIэ зыхуригъэщIащ. Ар 
сытым дежи хьэзырт дэтхэнэ зы 
цIыхуми и гуныкъуэгъуэм едэIуэну, 
зэ рыхузэфIэкIкIэ дэIэпыкъуну. 

БетIал 1935 гъэм КIэцыбей ХьэIи-
шэт щхьэгъусэ ищIащ. Зауэр къэ-
хъейуэ БетIал фронтым щыIухьам 
 зеиншэу къэтэджыну зи натIэ къритха 
зы къуэрэ пхъуитIрэ иIэт. 

БетIал зэрыкIуэда щIыкIэм щы-
гъуазэ дищIауэ щытащ Къызбрун 
Езанэ щыщ, зи Iэр уIэгъэ хъууэ зауэ 
IэнатIэм 1943 гъэм къыIукIыжауэ 
щыта Архэст Назир. Абы мыпхуэдэу 
къы джиIэжат: 

«1943 гъэм и шыщхьэуIу мазэм 
адыгэ щIалэ зыбжанэ дыхъуу Курск 
деж щекIуэкIа зэхэуэ гуащIэм ды-
хэтт. Махуэ гуэрым, тIэкIу зыдгъэп-

сэхуу дыздэщысым, зыри дыпэ-
мыплъауэ, саугъэтхэр иIыгъыу дэ 
къыт хуэкIуащ Джэдгъэф БетIал. Дэ 
гуфIэгъуэу диIар пхужымыIэным 
 хуэдизт. Ауэ а псори къызэпиудащ 
бий хьэкIэкхъуэкIэм. Абдеж дыдэм 
БетIал къыщытехуа лагъым къута-
хуэм илIыкIащ. Ар и псэр щыхэкIым и 
Iэр здишия лъэныкъуэмкIэ гъуэгу 
 Iуфэм Iут кIарц жыгищым я лъаб-
жьэм щыщIэтлъхьэжащ». 

Фызабэу къэна ХьэIишэтрэ абы и 
бынищымрэ зауэм и гузэвэгъуэ 
 псори, абы иужькIэ щыIа зэман хьэ-
лъэри я нэгу щIэкIащ. 

ТIалэ ТIамэ и къуэр (1914 - 1944) 
1932-1942 гъэхэм Кировым и цIэкIэ 
щыIэ колхозым и IэнатIэ зэхуэмыдэ-
хэм щылэжьащ. 1937 гъэм колхозым 
и  лэ жьакIуэ пашэхэм ящыщ КIэм Хьэ-
цацэ къишащ. 1942 гъэм ТIалэ дзэм 
щраджам щыгъуэ абы ипхъу Тосэ 
иджыри дунейм къытехьатэкъым.      
Ар иужькIэ Жэмыхъуэхэ нысэ    яхуэ-
хъури, унагъуэ дахи иухуащ. Абы                                
къуитIрэ зыпхъурэ иIэщ, и къэрылъху- 
пхъурылъху цIыкIухэр къыщIэхъуащ. 

Хьэмид Мацунэ и къуэр (1912-1942) 
1930 гъэм зи мылъкур зытраха, 
лажьэу зэрышхэжым, екIуу зэ рып-
сэум къыхэкIыу ягъэкъуаншэу 1938 
гъэм ягъэкIуэда мэкъумэшыщIэм и 
къуэщ. Ар 1930 - 1942 гъэхэм Бахъ-
сэнстрой ухуэныгъэм щылэжьащ,  
ликбезым щеджащ. 1938-1940 гъэхэм 
Дзэ плъыжьым и лэжьакIуэ гупым 
яхэту Амур Iус Комсомольск къалэр 
зыухуахэм яхэтащ. 1940-1942 гъэхэм 
Зеикъуэ къуажэм щылэжьащ. Хьэ-
мид и щхьэгъусэ гумащIэ Дыкъынэ 
Муадэт дэпсэуну къызэрыхуиухар 
 мазищ къудейщ. Ар 1942 гъэм зауэ  
IэнатIэм Iухьэри, а гъэ дыдэми хэкIуэ-
дащ. 

Къасым Къынэ и къуэр (1912-1942) 
щIалэ зэкIужт, щIалэгъуалэм пщIэ 
зыхуащIт,  лэжьакIуэ нэст, щIыр 
фIыуэ зылъагъу цIыхут. Къасым и 
адэр колхоз лэжьыгъэм гуузу хэкIуэ-
да иужь, щIалэщIэм ипщэ къыдэ-     
хуащ езым нэхърэ нэхъыщIэ, сабиих 
зыщIэс унагъуэр зыхуей хуэгъэзэныр. 

1930-1941 гъэхэм ар Кировым и 
цIэкIэ щыIэ колхозым щылэжьащ,  
ликбезым щеджащ. Къасым зауэм 
хэ кIуэдащ 1942 гъэм. 

ХьэцIыкIунэ МэтIу и къуэмрэ (1878-
1942) Щоджэн Таужанрэ (1880-1942) 
зэщхьэгъусэт. Къуажэ гъащIэр фIы уэ 
зылъагъу ХьэцIыкIунэрэ Таужанрэ 
лэжьакIуэшхуэхэм, мамырыгъэм 
щыгуфIыкIыу я сабийхэр  япIырт. Я 
къуэ нэхъыжьитIыр - Му хьэмэдрэ 
Ахьэмэдрэ Хэку зауэшхуэм кIуат. 
Абыхэм нэмыщIи зыхуей хуа гъэзэн 
хуейуэ, балигъ ныбжьым нэ-мысауэ 
сабиибл япIырт. 

1942 гъэр къихьащ. Зеикъуэ къуа-
жэм нэмыцэ зэрыпхъуакIуэхэм ла-
гъымхэр къыдадзэу щIадзащ. Ап-
хуэдэ зым къызэпиудащ зи пщIантIэм 
дэта зэщхьэгъусэхэм я гъащIэр. Зе-
иншэу къэна сабийхэр зришэлIащ 
быным я нэхъыжь Мухьэмэд и щхьэ-
гъусэ Зенэб. Сыт хуэдизу гугъу 
демыхьами, абы сабийхэр псори 
 иригъэджащ, IэщIагъэ яригъэгъуэ-
тащ, унагъуэу игъэтIысыжахэщ. Абы-
хэм псоми Зенэб къызэралъытэр 
анэут. 

Зэманым псори егъэхъуж жаIэ. Ар 
пэжкъым. Зы унагъуэм щыщу цIы-
хуиплIым я псэр зыгъэна, сабиибл 
 зеиншэу дунейм къытезына зауэ 
 гуIэ гъуэр дауэ зэрыпщыгъупщэ-     
нур? 

Мы тхыгъэм къыхэгъэщын хуейщ 
Хэку зауэшхуэм лIыгъэ щызезы хьа-
хэу Джэдгъэфхэ Жамырзэ и къуэхэу 
Мэхьилрэ Къэралрэ, ТIабылэ и къуэ 
Ладин, Хьэбас и къуэ Iэбубэ сыми. 
 Зауэ нэужьым ахэр занщIэу лэ -
жьыгъэ IэнатIэм пэрыувэжащ, бийм 
зэтрикъута колхозыр зэфIэгъэувэ-
жыным, зегъэужьыным ялъэкI 
 халъхьащ. 

НЭЩIЭПЫДЖЭ  Замирэ. 

Бахъсэн щIыналъэм хиу-
быдэ къуажэхэм фэеплъ 
пэ кIухэр, зэIущIэхэр, зэ-
хуэсхэр щрагъэкIуэкIащ 
Хэку зауэшхуэм ТекIуэны-
гъэр къызэрыщытхьрэ 
илъэс 79-рэ щрикъум ири-
хьэлIэу. Нэхъыжьхэм зэра-
хьа лIыгъэр ягу къагъэкIы-
жу, абыхэм я хъыбархэм 
щIэблэр щIагъэдэIуу къы-
зэ рагъэпэща Iуэхугъуэхэр 
псори зыхуэунэтIар зыщ - 
мамырыгъэм нэхърэ нэ-
хъыфI зэрыщымыIэр цIы-
хум зэхегъэщIы кIы нырщ, 
зым и щапхъэ дахэр ад-
рейм и бзыпхъэу щIалэ-
гъуа лэр къэгъэтэ джы-
нырщ. Тхыдэ щIэжрэ 
лъэпкъ зэ хэщIыкIрэ                    
зиIэ ныбжьыщIэр, шэч 
хэлъкъым, сыт хуэдэ              
гъуэгу  гъащIэм къы щы-
хихми, шэщIауэ, цIы  хугъэ-
рэ акъыл кIэ  пкIауэ щыты-
нущ.

ИУЖЬРЕЙ махуэхэм Бахъ-
сэн щIыналъэм къыщызэ-
рагъэпэщ зэIущIэхэм цIы-
хушхуэ къокIуалIэ. Ар икIи 
гурыIуэгъуэщ - дунейм 
 къыщекIуэкI къэхъукъащIэ-
хэм цIыхур ирегъэгупсыс 
псэу ныгъэм, мамырыгъэм, 
пэжыгъэм, щыпкъагъэм. 
Гъа щIэм и уасэр къезы-
мыгъэлъэхъшэх, уеблэмэ 
абы и лъапIэныгъэм ищхьэ-
кIэ кIуэ зэрыщымыIэр жыла-
гъуэм и гупсысэм быдэу 
хэпщэн хуейщ. Аращ зы-
щIэзэуари ди япэ ита нэ-
хъыжьхэр. Мы бгъэдыхьэ-
кIэр нэрымылъагъу щIа-
гъыбзэу хэухуэнащ Хэку 
зауэш хуэм хэкIуэдахэм я 
фэеплъ скъархэм, къуажэ 
зэ хуэсыпIэхэм, еджапIэхэм, 
IуэхущIапIэхэм щызэхаша 
зэхуэсхэм къыщыIу тхыдэ 
икIи жылагъуэ мыхьэнэ зиIэ 
къэпсэлъэныгъэхэм. Ап-
хуэдэ гурыщIэкIэ гъэнщIат 
иджыблагъэ Спортымрэ 
узыншагъэр къэгъэщIэ щIэ-
жынымкIэ «Джэдыкъуэ»  
Iуэ хущIапIэм и гупэ къит 
фэеплъым деж щекIуэкIа 
да уэдапщэхэм.

Хэку зауэшхуэр иухыным 
махуэ бжыгъэ фIэкIа имы-
Iэжу Берлин дэт рейхстагыр 
къыщащтэм екIуэкIа зэхэуэ 
гуащIэм хэкIуэда, Дзэ Плъы-

1941 - 1945 гъэхэм екIуэкIа 
Хэку зауэшхуэм ди къэра-
лым ТекIуэныгъэ Иныр 
къызэрыщихьрэ илъэс 79-
рэ зэрырикъур дэнэкIи Iэта-
уэ щагъэлъэпIащ. ПэкIухэр 
къыщызэрагъэпэщащ УФ-м 
и щыхьэрым, щIыналъэхэм 
я къалэшхуэхэм. Къинэ мы-
щIауэ, къэралым и зы жыли, 
еджапIи, гъэсапIи къэна-
къым фэеплъ зэIущIэхэр 
щрамыгъэкIуэкIауэ.

 
ДИ щIыналъэми щаIэтащ 

ТекIуэныгъэм и махуэр. Ап-
хуэдэ Iуэхугъуэхэм ящыщщ 
Аруан районым хыхьэ Къэ-
хъун къуажэм накъыгъэм и 
8-м къыщызэрагъэпэща фэ-
еплъ зэIущIэ купщIафIэр. Ар 
теухуауэ щытащ ди къэралым 
гъунэгъу щIыналъэм щри-
гъэкIуэкI дзэ Iуэху хэхам хэт 
къэхъундэсхэм, а зауэм хэту 
зи псэр зыта жылэдэс щIа-
лэхэм я музей къызэIухыным. 
Къуажэпсо мыхьэнэ зиIэу 
екIуэкIа а зэхуэсыр къызэ-
ригъэпэщащ школым тхы-
дэмрэ обществознаниемрэ 
ще зыгъэдж, тхыдэ щIэны-
гъэхэмкIэ кандидат, КъБР-м 
щIыхь зиIэ и егъэджакIуэ 
Шыбзыхъуэ Хъамсинэ. Iуэ-
хум хэтащ къулыкъущIэхэр, 
жылагъуэ зэгухьэныгъэхэм я 
лIыкIуэхэр, СВО-м хэтхэм,  
абы  хэ кIуэдахэм я адэ-анэ-
хэр, Iыхь лыхэр, егъэджа кIуэ-
хэмрэ еджа кIуэ цIыкIухэмрэ, 
нэ гъуэщI хэри. 

- ТекIуэныгъэм и махуэш-
хуэр щагъэлъапIэ лъэхъэнэм 
ирихьэлIэу ди егъэджакIуэ 
цIэрыIуэ Шыбзыхъуэ Хъам-
синэ къыхилъхьа жэрдэмыр 
дэтIыгъащ икIи нобэ дызыхэт 
зэхуэсым щыдгъэлъэпIэнущ 
ди къуажэм щыщу СВО-м хэ-
ту зи псэр зыта щIалэхэм я 
фэеплъыр, апхуэдэуи къызэ-
Iутхынущ а Iуэхум теухуа дэф-

Адмирал Головко Арсе-
ний и цIэр зезыхьэ фэеп-
лъыр щаухуа зыгъэп сэ-
хупIэм деж накъыгъэм и 
6-м концерт гукъинэж ща-
тащ Налшык къалэм и 
курыт школ №9-м и еджа-
кIуэхэм. Ар къызэ ра гъэ-
пэщащ Хэку зауэш хуэм 
ТекIуэныгъэ Иныр къы- 
зэрыщытхьрэ илъэс  79-рэ 
зэрырикъум и щIы хь кIэ.

ЗЭIУЩIЭР ягъэхьэзыращ 
1-5-нэ классхэм я еджа-
кIуэхэм. Программэм и ху-
дожественнэ унафэщIыр 
пэщIэдзэ классхэм я егъэ-
джакIуэ Цэгъей Иринэщ. 
Концертыр къызэIуихащ 
махуэшхуэм и тхыдэм, абы 
и мыхьэнэм, Урысейм щып-
сэу лъэпкъхэр сыт щыгъуи 
зэкъуэзыгъэувэм теухуауэ 
цIыкIухэм жаIамкIэ.

- ТекIуэныгъэ Иныр къы-
зэ рахьрэ илъэс 79-рэ дэ-
кIыжами, цIыхухэм ар я щы-
гъупщэркъым. Къэралым и 
махуэшхуэ нэхъыщхьэр зэ-
дыдогъэлъапIэр, тхыдэ на-
пэкIуэцIхэр, ди адэшхуэ, 
абыхэм я адэж лIыхъужь-
хэр дигу къыдогъэкIыж, - 
къы хигъэщащ Цэгъей 
Иринэ.

1-3-нэ классхэм я еджа-
кIуэхэм зауэ уэрэдхэр 
 жа Iащ. 5-нэ классым  ще- 
     джэ хэм абы къыпащащ 
 зауэм теухуа усэхэмрэ 
уэрэдхэмкIэ. ЕджакIуэ-      
хэм «День Победы» уэ рэ-
дыр зэ гъусэу ягъэ зэ щIащ, 
 егъэ джа кIуэ хэмрэ адэ-анэ-
хэмрэ де жьууэ. Махуэш -
хуэм хыхьэу, ныбжьы щIэ-
хэм Хэку зауэш хуэм и лIы-
хъужьхэм я фэеплъхэм 
пэмыжыжьэу асфальтым 
зауэмрэ мамырыгъэмрэ 

Аращ зыщIэзэуар ди нэхъыжьхэр

жьым и сержант нэхъыжь 
цIэр иIэу хахуэу бийм пэ-
щIэта ГъукIэ Пщыкъан и 
 адэ-анэм я къуэ закъуэт, 
зэшыпхъуитIым я дэлъху 
гъэ фIэнт. Сыт хуэдизу бы-
ным хамыгъэфIыкIми, лэ-
жьыгъэм хуэмыщхьэхыу 
къэ тэджа щIалэщ ГъукIэр.  И 
пщэ къралъхьэ Iуэхухэр, 
екIуу зэфIихырт, и IэбэкIэр 
жьыми щIэми гунэс ящы-
хъурт, цIыхугъэшхуэ хэлъти, 
абыкIэ хэти къыдихьэхырт. 
Дзэм къулыкъу щищIэну 
1939 гъэм ираджа нэужь, 
абы къигъэзакъым. Зэуа-
пIэм итащ, и хъыбарыфI 
къэIуу, адыгэ напэм япэ ири-
гъэщ щыIэкъым, къыху-
жаIэу, къулыкъу къыдэ зы-
щIэхэм и дахэ яIуатэу. Гъу-
кIэм и Iуэху къызэрекIуэкIа 
псори нахуэкъым, ауэ Къэ-
бэрдей-Балъкъэрым и Фэ-
еплъ Тхылъым зэритымкIэ, 
ар бийм и лъэужьым иту Бер-
лин нэсащ, абдеж накъыгъэ 
мазэм щыхэкIуэдащ.

«Тыжьей щIалэ» - арат 
абы къызэреджэр и ныб-
жьэгъухэр, апхуэдэущ ар 
зыцIыхуу щытахэми ягу 
 къы зэринэжари. ЗауэлIым         
и лIыгъэр ягу къагъэкIыжу 
цIыхухэр абы и фэеплъым 
къокIуалIэ, унагъуэ зэдэ зы-
щIа ныбжьыщIэхэм удз 
 гъэгъахэр къахьурэ къыб-
гъэдохьэ, ныбжьыщIэхэр 
 къашэурэ Хэку зауэшхуэм и 
тхыдэ хъыбархэм щыщIа-
гъэдэIу.

Гъэ къэси хуэдэу, мы гъэ-
ми фэеплъым деж къыщы-
зэ хуэсащ къуажэдэс нэхъы-

жьыфIхэр, щIыпIэ-щIы пIэ-
кIэрэ екIуэкIа зауэхэмрэ 
 зэ пэщIэтыныгъэхэмрэ хэта 
ветеранхэр, щIыналъэм 
щIы пIэ унафэр щызэрахьэ      
и IуэхущIапIэхэм я уна -
фэщIхэр, хабзэхъумэ Iэна-
тIэхэм я лэжьакIуэхэр, курыт 
щIэныгъэ щрагъэгъуэт 
еджа пIэхэм я IэщIагъэлI-
хэр, къуажэдэсхэр, щIалэ-
гъуалэр. Тыжьей къуажэм и 
ефэнды Гуэщокъуэ СуIэдин 
зауэ зэмылIэужьыгъуэхэм 
хэкIуэдахэм я цIэкIэ  фэ-
еплъым деж дыуэ щари-
гъэщIа нэужь, псори зы да-
къикъэкIэ мамыру зэхэтащ, 
япэ ищахэм яхуэщыгъуэу. 
Абы иужькIэ Кадет еджапIэ-
интернатым и гъэсэнхэм 
ТекIуэныгъэм и Бэракъым 
тращIыкIа ныпыр, Уры-
сеймрэ Къэбэрдей-Балъ-
къэ   рымрэ я ныпхэр къра-
хьащ, къэралми хэгъэгуми  
я таущыр (гимныр) къра-
гъэуащ.

Зэхуэсыр гъэщIэгъуэну 
къы  зэрагъэпэщащ. Ныб-
жьы щIэхэм Хэку зауэшхуэм 
теухуауэ яуса усэхэм къе-
джащ, нэхъыжьхэм я нэгу 
щIэкIа Iуэхугъуэхэр къаIуэтэ-
жащ.

Я унэкъуэщ щIалэм и фэ-
еплъыр къыдагъэлъэпIэну 
зэIущIэм къеблэгъахэм 
фIы щIэ хуащIащ ГъукIэхэ я 
нэхъыжьхэм. «ЦIыхум и 
 гъащIэм нэхърэ нэхъ лъа-
пIэ щыIэкъым. Ар къып хуэ-
з ыгъэфэща Тхьэр къы-
зэрыпщыгугъыр дунейм 
 мамыру утетынырщ, ула-
жьэ рэ уи пщIэнтIэпс къаб-

зэкIэ къэблэжьар зэбгъэза-
хуэу упсэунырщ. И гуащIэ-
дэкIкIэ мэпсэу къыпхужа-
Iэным нэхърэ сыт нэхъыфI 
щыIэ-тIэ?! Хэку зауэшхуэм 
хэтахэр, ар зи нэгу щIэкIахэр 
мащIэ-мащIэурэ тхокIыж. 
Ауэ абыхэм а зауэм къари-
дза уIэгъэр зэи гъуща-   
къым, къэмыкIуэжа я щIа-
лэхэм нэпс хущIагъэкIы-    
ныр зэи зэпыуакъым. Ди 
лъэпкъым «напэ иIэт» пса-
лъэр зыхуигъадэ щыIэкъы-
ми, я цIэр фIыкIэ къы зэ-
рыIум, Хэкум и щыжакIуэт 
зэрыхужаIэм игъэIэсэрэ 
 гушхуэныгъэ къыхилъхьэжу 
сыт хуэдиз адэ-анэ адрей 
 дунейм кIуэжар - псоми я 
фIэщ хъурт а лъапIэныгъэм 
я быныр фIы хуигъазэу. Ма-
мырыгъэм щхьэкIэ зи гъа-
щIэр зыта щIалэхэр зэ-
гупсысыр зыхэпсэукI махуэ-
хэратэкъым, атIэ яужькIэ 
къэкIуэну щIэблэр зытеты-
ну дунейр зыхуэдэнурат. 
Ахэр хуейт дуней мамыр, 
зыщIапIыкIари арат - даха-
гъэр, щIэныгъэр, мамы-
рыгъэр щытепщэ псэукIэ я 
гуащIэдэкIкIэ яухуэнырт. 
ЩIалэхэм я хъуэпсапIэхэр 
нахуэ хъуащ. Абыхэм къа-
зэуа гъащIэ дахэр фэри 
фхъумэну къыфпэщылъщ, 
абы фыхуэсакъыныр фи 
пщэ къыдохуэ. «Мывэ сы-
ныр мэкIуэдыж, мыкIуэ-
дыжыр уэрэдщ», - жиIащ 
пасэрейм. Апхуэдэу щыт 
пэтми, а мывэр щытыху, 
фы къекIуэлIэнущ, фы-
къекIуэлIэху къэси, фызэ-
рыкIуэ лъагъуэр зыхухэф-
чым фегупсысынущ, арых-
хэуи, уи япэ ищам и                                   
фэ еп лъыр умыгъэкIуасэу 
къы   зэтебнэнущ. ЩIалэ-
гъуалэм зыфхузогъазэ               
хьэкъымрэ щыпкъагъэмрэ 
зи щIысыр зыщывмыгъэ-
гъупщэу дунейм фытетыну, 
фIым фриIэщакIуэу, ем 
фри щакIуэу фыпсэуну!» - 
захуигъэзащ цIыхухэм зауэ 
хуэIухуэщIэхэм я ветеран, 
подполковник, лъэпкъым я 
нэхъыжьхэм ящыщ ГъукIэ 
Хьэсэнбий.

Зэхуэсым кърихьэлIахэм 
фэеплъ мывэм удз гъэгъа-
хэр тралъхьащ, Iуэхугъуэр 
зыхуей хуэзэу къызэгъэпэ-
щы нымкIэ жэрдэм щIа-
кIуэхэм, «Джэдыкъуэ» Iуэху-
щIапIэм и унафэщIхэм фIы-
щIэ яхуищIа нэужь, ГъукIэ 
Хьэсэнбий пэкIур зэхуищIы-
жащ.

ШУРДЫМ Динэ.

        Къэхъундэсхэр
Хэкум и къыщхьэщыжакIуэщ

тэр зэмылIэужьыгъуэхэр, су-
рэт  хэр щызэхуэтхьэса музей, - 
жиIащ зэIущIэр къыщызэIуи-
хым Къэхъун курыт еджапIэ 
№2-м и унафэщI Джа токъуэ 
Риммэ. - Къэхъу ным ди ма-
щIэкъым ди щIэб лэм щап-
хъэу яхуэбгъэлъа гъуэ хъуну, 
лIыхъужьыгъэрэ хахуагъэрэ 
зыхэлъу гъащIэр езыхьэкIа, 
Хэку зауэшхуэм лIыгъэ зэра-
хьэу хэта нэхъы жьыфIхэр.        
Ди нэхъыжьхэм ябгъэдэ-          
лъа апхуэдэ щыты кIэхэмрэ 
гупсысэкIэмрэ я лъым хэту 
къыдокIуэтей иджы рей щIэб-
лэхэри. Ахэр зыхэтхэм  къахощ 
зэрахьэ адыгэ хабзэ екIумкIэ, 
яхэлъ лIыгъэмрэ хахуагъэм-
кIэ. А  нэхъыжьыфIхэм я лъа-
гъуэм нобэ ирокIуэ    СВО-м 
хэт ди щIалэхэр. Захуагъэмрэ 
пэ жымрэ зи гъуэгугъэлъагъуэ 
икIи абыхэм я телъхьэ лъэпкъ 
уардэущ дэ, адыгэхэр, дуней 
псом игъащIэми дыкъызэры-
щацIыхур. Тхыдэ гъуэгуанэ 
кIыхь къэзыкIуа ди лъэпкъым 
хуэфащэщ нобэ зэуапIэ губ-

гъуэм ит ди щIалэхэр, Хэкум и 
къыщхьэщыжакIуэу абы зи 
гъащIэр щызыта ди зауэлIхэр. 

Школ унафэщIым и пса-
лъэм пищащ Къэхъун адми-
нистрацэм и Iэтащхьэ Къан-
дэхъу Леонид. Абы фIыщIэ ин 
яхуи щIащ жылэр зэрыгушхуэ 
ап хуэдэ бын зыгъэса адэ-анэ-
хэм, а щIалэхэр школым 
щы щIэсым зи нэIэм щIэта 
егъэджакIуэхэм. 

- Зыщыпсэу лъэхъэнэм 
емы лъытауэ, адыгэхэр ноби 
цIэрыIуэщ яхэлъ хабзэ екIум-
кIэ, лъэпкъ хьэлкIэ зэджэ 
фIыгъуэхэмкIэ. Абыхэм 
ящыщщ ди щIалэхэм нобэ 
 къакъуэкIа лIыгъэр, хахуа-
гъэр, Хэкум, бэм я   къыщ хьэ-
щыжакIуэу  зэрыщытыр, - 
къыхигъэщащ абы и псалъэм. 
- Ди жылэм щыщ щIалэхэм 
 гушхуэ зэракIуэцIылъым и 
щапхъэ мымащIэу щыдо-
лъагъу гъунэгъу щIыналъэм 
щекIуэкI зэпэщIэувэныгъэм. 
УФ-м и Президентым и уна-
фэкIэ Украинэм щекIуэкI зауэ 

операцэ хэхам къэхъундэс 
щIалэ 60-м щIигъу щыIэщ, я 
цIэ фIыкIэ къраIуэу. Щхьэмы-
гъазэу бийм пэщIэт зауэлIхэм 
захуагъэм папщIэ я псэр ят, 
хэкум и къыщхьэщыжакIуэ 
нэсу щыту. 

СВО-м хэту зи псэр зыта 
щIалэхэм яхуэщыгъуащ зэIу-
щIэм кърихьэлIахэр. Ап хуэ-
дэхэщ зи ахърэтыр нэху хъун-
хэу Тхьэгъэлэдж Елдар, Шыб-
зыхъуэ Амир, Бэдракъ Мурат 
сымэ. СВО-м щыIэ къэхъун-
дэсхэм яхэтщ хъыбарыншэу 
кIуэдауэ къэIуахэри. Абыхэми 
зауэ IэнатIэм нобэкIэ Iут псо-
ми зэхуэсым кърихьэлIахэр 
яхуэлъэIуащ я хъыбарыфI зэ-
хахыну, узыншэу, бэIутIэIун-
шэу я унэ екIуэлIэжыну. 

АдэкIэ псалъэ зрата Шыб-
зыхъуэ Къазбэч пщIэнейрэ 
щыIащ зауэр щекIуэкI гъу-
нэгъу щIыналъэм, къэ хъун-
дэс хэр зыхэт дзэ частхэм 
ерыскъы зэмылIэужьыгъуэ-
хэмрэ щыгъынрэ яхуишэу. 
Абы зэрыжиIамкIэ, жылэм 
щыщ цIыху куэдым гууз-лыуз 
яIэу, жыджэру зэхуахьэсащ 
абы фронтым Iутхэм яIэри-
гъэхьа хьэпшыпхэр. Апхуэдэ 
цIыху псэ хьэлэлхэм фIыщIэ 
ин яхуищIащ абы. КъБР-м и 
Парламентым и депутат, 
КПРФ-м и Аруан райкомым      
и секретарь Къардэн Мура -
дин Шыбзыхъуэ Къазбэч къы-
къуэкIа апхуэдэ зэфIэкIыр, 
псапэр фIыщIэ ищIащ, къэ-
хъундэсхэм хуэдэу зи щIа-
лэхэм гулъытэ яхуэзыщIа 
 республикэм имысми ярейуэ 
зэрыщытыр къыхигъэщу. 

ШколакIуэ цIыкIухэм Iуэхум 
къыхузэрагъэпэща лэжьы-
гъэри купщIафIэт. Ныбжьы-
щIэхэр мамырыгъэм теухуа 
усэхэм къеджащ, хэкупсэ уэ-
рэдхэр ягъэзэщIащ. А псори 
зэфIэкIа нэужь, зэIущIэм 
 кърихьэлIахэр щIашащ СВО-м 
хэтхэм, абы хэкIуэдахэм па-
пщIэ къызэрагъэпэща му-
зейм. Абы щызэхуэхьэса  
хьэп шыпхэр, сурэтхэр, тхы-
гъэхэр куэдым   яфIэхьэлэмэт              
хъуащ. 

ЗэIущIэм и кIэухыу Къандэ-
хъу Леонид иджыри зэ фIы-
щIэ яхуищIащ апхуэдэ бын 
 зыгъэса адэ-анэхэм, уна-
гъуэхэм икIи къызэхуэсахэм  
ехъуэхъуащ захуагъэм и те-
лъхьэ ди щIалэхэу ноби лIы-
гъэщIапIэ итхэм узыншэу, 
Iэпсолъэпсоуэ икIэщIыпIэкIэ 
 къагъэзэжыну, жылэ узын-
шэу Къэхъуныр иджыри 
 куэд рэ щыIэну. Курыт школ-
хэм я егъэджакIуэхэми къы-
зэхуэсахэр ягъэгугъащ я 
 Iуэ ху щIапIэхэм я гъэсэну 
щыта щIалэ-лIыхъужьхэм я 
гъащIэр но бэрей еджакIуэ 
 цIы кIухэми ди республикэм 
 къитаджэ щIалэгъуалэми 
гъуэгугъэлъ а гъуэ, гъуазэ хуа-
щIыну. Хэкум и щхьэхуиты-
ныгъэм папщIэ зи гъащIэр 
зыта ди щIалэ  лIыхъужьхэм       
я ужьыр жылэм махуэ хуэ-
хъуну ехъуэхъуащ. 

 ТАМБИЙ  Линэ.

И лъэужьыр ноби хэгъуэщакъым

ЛIыхъужьхэр ягу къагъэкIыж

 теухуа сурэтхэр щащIащ. 
КъыжыIапхъэщ, совет 

дзэлI пашэ, Хэку зауэшхуэм  
и зэманым Ищхъэрэ, Бал-
тикэ флотхэм я унафэщIу 
щыта адмирал Головко 
 Арсений и бюстыр 2020 
гъэм фокIадэм и 4-м, Те-
кIуэныгъэ  Иныр къызэрахь-
рэ илъэс 75-рэ щрикъум 
ирихьэлIэу, зэрагъэувар. 
Головко Арсений къыща-
лъхуа махуэм - мэкъуауэ-
гъуэм и 23-м - зи ухуэны-
гъэхэр ирагъэжьа фэеплъ-
ри зыгъэпсэхупIэри зэуэ 
къызэIуахат фокIадэм и 
4-м. А уэрамым щыпсэу 
налшыкдэсхэрт а жэрдэ-
мыр къызыбгъэдэкIари. 
Фэеплъыр ищIащ скульп-
тор Катони Станислав. 

Курыт еджапIэ №9-м и 
унафэщIым гъэсэныгъэ лэ-
жьыгъэхэмкIэ и къуэдзэ 

Коскинэ Иннэ жиIащ Хэку 
зауэшхуэм зэрыхэтар шко-
лым и егъэджакIуэхэмрэ    
ар къэзыухахэмрэ. Абыхэм 
ящыщу 36-р хэкIуэдащ. А 
зэманым а школым цIыху 
200 зыщIэхуэ сымаджэщ 
къыщызэрагъэпэщат. Нал-
шык къалэр щхьэхуит къы-
щащIыжым, школ сыма-
джэщыр бийм къыщыIэ-
щIахыжым НКВД-м и ди-
визэм хэта, зи унэцIэхэр 
къахуэмыгъуэта зауэлIитI 
хэ кIуэдащ. А Iуэхум шко-
лыр къэзыухахэм ящыщу 
хэ кIуэдахэм я фэеплъ 
еджапIэм щагъэуващи, 
 фо кIадэм и 1-м еджакIуэ-
хэм а лIыхъужьхэр ягу къа-
гъэкIыж, абдеж гъэсэныгъэ 
мыхьэнэ зиIэ зэхыхьэхэр 
щрагъэкIуэкI.

Накъыгъэм и 6-м школым 
пэкIу щрагъэкIуэкIащ. Абы 

ирагъэблэгъат дзэ Iуэху хэ-
хам хэтахэр. Къызэхуэса-
хэм ТекIуэныгъэмрэ Уры-
сеймрэ я ныпхэр яIэтащ, 
къэралым и гимным щIэту. 
ТекIуэныгъэ Иным и ма-
хуэшхуэм и пэ къихуэу 
 школым лIыхъужьыгъэм и 
дерсхэр къыщызэрагъэпэ-
щащ, лIыхъужьхэм я фэеп-
лъым удз гъэгъахэр тра-
лъхьащ. Накъыгъэм и 6-м 
еджакIуэхэм зауэм и лIы-
хъужьхэм я сурэтхэр яIы-
гъыу фэеплъым деж щы-
зэхуэсащ. Накъыгъэм и        
8-м школым къыщызэра-
гъэпэщащ «Наследники 
Победы» литературнэ-ма-
къамэ пшыхьыр. Абы 
хыхьэу зауэм теухуа усэ-
хэмрэ уэ рэдхэмрэ жа-              
Iащ.

ТЕКIУЖЬ  Заретэ.

Командэхэр

1. «Рубин» 
2. «Астрахань» 
3. «Легион»
4. «Ростов-2» 
5. «Форте»
6. «Севастополь»
7. «Нарт»
8. «Кубань Холдинг»
9. «Победа»
10. «Строитель» 
11. «Биолог-Новокубанск»
12. «Динамо-Ставрополь»
13. «Дружба» 
14. «Алания-2» 
15. «Ангушт»
16. «Спартак-Налшык»
17. «Динамо-2»

«Адыгэ псалъэм» и илъэси 100-р 
щыдгъэлъапIэ илъэсым газетым зи 
гуащIэр езыхьэлIэ ди лэжьакIуэ 
псори фэдгъэцIыхуну тфIэигъуэщ. 
Апхуэдэ щхьэусыгъуэ къыдет нобэ 
зи цIэ къитIуэну ди лэжьэгъу, кор-
ректор IэнатIэр жэуаплыныгъэшхуэ 
хэлъу езыхьэкI, къыщалъхуа ма-
хуэр зыгъэлъапIэ Елмэс (Мырзэ-
къан) ФатIимэ. 

КъБКъУ-м филологиемкIэ и фа-
куль тетым и адыгэбзэ къудамэр ехъу-
лIэныгъэкIэ къиуха нэужь, ФатIимэ и 
щIэныгъэм аспирантурэм щыпи-
щащ. Адыгэ алыфбейр ефIэкIуэн па-
пщIэ, абы пхуехьэлIэну зэхъуэкIыны-
гъэхэм, Адыгейм, Къэбэрдей-Балъ-
къэрым, Къэрэшей-Шэрджэсым я 
адыгэбзэ грамматикэхэр зэтегъэ хуэ-
ным къыдэкIуэну бзэм и зыужьыны-
гъэм, а лъэныкъуэмкIэ кърахьэжьа 
Iуэхухэр и пIэм изыгъэжыхьа полити-
кэ щхьэусыгъуэхэм ятеухуат ФатIимэ 
и диплом лэжьыгъэр. Елмэсым бзэ 
щIэныгъэм теухуа и IэдакъэщIэкIхэр 
мызэ-мытIэу утыку къыщрихьащ 
щIэныгъэ-къэхутэныгъэ конференц-
хэм, и тхыгъэхэр «Архивхэмрэ цIы-
хубэмрэ», «Адыгэ филологием щы-
зэфIэхыпхъэ Iуэхухэр», къинэмыщI 
щIэныгъэ журналхэм къытехуащ. 

Зэрыхъу хабзэу, щIэныгъэрылажьэ 
лъэрызехьэ къызыхэкIынкIэ ды зы-
щыгугъа хъыджэбзым и унагъуэ 
ихьэгъуэр къылъэщIыхьэри, пща-

«Нарт» - «Спартак-Нал-
шык» - 3:2 (3:1). Черкесск, 
«Нарт» стадионым. Накъы-
гъэм и 11-м. ЦIыху 300 еп-
лъащ.

 
Судьяхэр: Шипков (Крас-

нодар), Багдасаров, Кокоев 
(тIури Владикавказ).

«Нарт»: Дьяченкэ, 
Къэблахъуэ, Тарнов, Тро-
щенков (Джанкезов, 90), Ры-
марь, Джумаев, Закаев (Ка-
таев, 85), Михайлов, Цанавэ, 
Исмаилов, КIурашын (Абы-
докъуэ, 67).

«Спартак-Налшык»: Къу-
мыкъу, КIэдыкIуей, Къар-
дэн, Далиев, Лелюкаев, 
Мас ленников, Торосян 
(Жангуразов, 76), Селяев 
(То пурие, 67), Хьэшыр (Мо-
лэмусэ, 88), Тобоев (Мы-
зэущ, 76), ЛIуп. 

Топхэр дагъэкIащ: Хьэ-
шы рым, 16 (пенальтикIэ - 
0:1), Рымарь, 26 (1:1), Ры-
марь, 30 (2:1). Къэблахъуэм, 
45 (3:1), Хьэшырым, 49 (3:2).

Дагъуэ хуащIащ: Михай-
ловым, Лелюкаевым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гу-
пым хэт командэхэм ира гъэ-
кIуэкI зэхьэзэхуэм и еянэ 
джэгугъуэм ипкъ иткIэ, на-
къыгъэм и 11-м «Спартак-
Нал шыкыр» Черкесск и 
«Нартым» деж щыхьэщIащ. 

ЩIыналъэкIи, турнир таб-
лицэм иджыпсту щаIыгъ 
увыпIэмкIи зэпэгъунэгъуу 
щыт зэкъуэш республики-
тIым я командэхэр щызэ дэ-
джэгум деж топ куэд зэху-
дагъэкI хабзэщ. Иужьрейуэ 
ахэр щызэхуэзауэ щытар 
1997 гъэм Урысейм и Кубо-
кым и финалым и 128-нэ 
Iыхьэрщ. Абы щыгъуэ ди 
щIалэхэр 4:2-уэ Налшык 
щы текIуащ. Урысейм и чем-
пионатым хыхьэу 1993 гъэ-
ми ахэр ди деж щыIэу 7:3-уэ 
хэдгъэщIауэ щытащ.

Нобэрей зэIущIэр абыхэм 
къазэрыкIэрыхуа щыIэ-
къым. Дауи, очко хырых 
фIэкIа зимыIэ командитIыр 
хущIэкъуащ я Iуэхухэр тур-
нир таблицэм щрагъэ фIэ-
кIуэжыну. Къыхэдгъэщын-
щи, ди командэм и тренер 
нэхъыщхьэ Битокъу Тимур 
нобэрей командэм зэхъуэ-
кIыныгъэ гуэрхэр хилъхьащ. 
Абы губгъуэм къригъэхьа-
къым иужьрей зэIущIэхэр, 
дызэригугъэмкIэ, мыщIа-
гъуэу езыгъэкIуэкIа Молэ-
мусэ Ренатрэ ХьэцIыкIу 
Амур рэ. Ауэ абы щхьэкIэ 
Iуэхум зэрызихъуэжа щыIэ-
къым: зы къупхъэм кърахам 
хуэдэу джэгугъуэхэр псори 
зэщхьщ, зэрызэщхьэщыкI 
щIагъуэ щымыIэу. 

ДжэгумкIэ къэдгъэзэжын-
щи, зэIущIэм и 15-нэ дакъи-
къэр екIуэкIыу арат «Спар-
так-Налшыкым» и гъуащ-
хьэхъумэныкъуэ Толбоев 
Таймураз хэгъэрейхэм я 
штраф ной кIуэцIым щрауду, 
судьям пенальти къыщыди-
там. Ар IэкIуэлъакIуэу игъэ-
зэ щIащ командэм и капитан 
Хьэшыр Алан. Абы иужькIэ, 
зэман куэд дэмыкIыу, нал-
шыкдэсхэм Iэмал лъэщ къа-
хукъуэкIащ бжыгъэр нэхъы-

Налшык къалэм и музейхэм щагъэлъагъуэ ТекIуэныгъэ Иныр 
къызэрахьрэ мы гъэм илъэс 79-рэ, «Налшык зауэлI щIыхьым и        
къалэщ» щIыхьыцIэр къалэм къызэрыфIащрэ илъэс 14 зэрыри-  
къумрэ я щIыхькIэ къызэрагъэпэща выставкэхэр.

ЛЪЭПКЪ музейм щагъэлъагъуэ «Налшык - зауэлI щIыхьым и къа-
лэщ» выставкэ-зэпеуэр. Ар къызэригъэпэщащ Налшык къалэм Зауэм, 
лэжьыгъэм, IэщэкIэ зэщIэузэда къарухэмрэ хабзэхъумэ IэнатIэхэмкIэ 
и жылагъуэ зэгухьэныгъэм и ветеранхэм, музеймрэ къалэм егъэджэ-
ныгъэмкIэ и Департаментымрэ и дэIэпыкъуэгъуу. 

Гъэлъэгъуэныгъэм Налшык къалэм и курыт еджапIэхэм я еджа-
кIуэхэм ящIа сурэти 100-м щIигъу хагъэхьащ. Ахэр теухуащ Хэку зауэш-
хуэм и ветеранхэм зэраIущIам, ТекIуэныгъэ Иныр, абы и лIыхъужьхэр 
зэрагъэлъапIэм.

Налшык къалэм и Ветеранхэм я къалэ советым и унафэщI Абдулаев 
Мустэфа выставкэр къыщызэIуихым зэхыхьэм зыкърезыгъэхьэлIа- 
хэм ягу къигъэкIыжащ Къэбэрдей-Балъкъэрым щыпсэу лъэпкъхэм 
фа шизмым текIуэным хуащIа хэлъхьэныгъэхэр. Абы жиIащ Хэку 
 зауэшхуэм и ветеранхэр, я узыншагъэм къызэримыхьым къыхэкIыу, 
ТекIуэныгъэ Иным иращIэкI гуфIэгъуэ зэхыхьэхэм зэрыхэмытыр игу 
къызэреуэр. 

Гъэлъэгъуэныгъэм хыхьэу ягъэуващ «ЗауэлI щIыхьым и къалэ» щIы-
хьыцIэр Налшык къалэм къызэрыфIащам и тхыдэм теухуа стенд. Су-
рэтыщI ныбжьыщIэхэм я лэжьыгъэхэри къыщыгъэлъэгъуащ абы. Хэку 
зауэшхуэм теухуа плIанэпэхэмрэ пэшхэмрэ щыIэщ республикэм и 
курыт еджапIэхэм. 

- НыбжьыщIэхэ, Хэкум и хъумакIуэ лIыхъужьхэр ди щапхъэщ. Ар ди 
нэхъыжьыфIхэмрэ дзэ Iуэху хэхам лIыгъэ къыщызыгъэлъагъуэ щIа-
лэгъуалэмрэщ. Абыхэм фахуэфащэу фыщытын хуейщ, - жиIащ къа-
лэм егъэджэныгъэмкIэ и Департаментым и лэжьакIуэ Тхьэгъэпсэу 
Светланэ. 

Лъэпкъ музейм и унафэщI Накуэ Феликс и псалъэм къыхигъэщащ 
Хэку зауэшхуэ зэманым Налшык къалэмрэ абы щыпсэухэмрэ зэрахьа 
лIыгъэр къызэрыIуэтэжыгъуейр. Къалэм и цIыху куэд зэуапIэм зэры-
Iутам къинэмыщIауэ, зауэлI куэдым я узыншагъэр мыбы щызэфIа-
гъэувэжащ, къалэ-зыгъэпсэхупIэм сымаджэщхэр къызэрыщызэIуа-
хам и фIыгъэкIэ. Накуэ Феликс фIыщIэ хуищIащ Абдулаев Мустэ-       
фа, тхыдэм и пэжыр щIэблэм ящымыгъупщэным хэлъхьэныгъэфI 
зэрыхуищIым папщIэ. 

Выставкэм къыщыпсэлъащ «Мегапир» лъэпкъ зэгухьэныгъэм и уна-
фэщI Атаев Жашарбэч, тхакIуэ, тхыдэтх, журналист Опрышкэ Олег, 
нэгъуэщIхэри. 

СурэтыщI гъуазджэхэмкIэ Ткаченкэ Андрей и цIэр зезыхьэ музейм 
щагъэлъагъуэ «Посвящение учителю» выставкэр. Ар къызэрагъэ-
пэщащ КъБАССР-м щIыхь зиIэ и егъэджакIуэ, Хэку зауэшхуэм и ве-
теран, «ЦIыхубэ егъэджэныгъэмкIэ отличник» щIыхьыцIэр зыхуа гъэ-
фэща, сурэт щIынымкIэ щIэблэм я гъэсакIуэ цIэрыIуэ Ткаченкэ Анд-
рей къызэралъхурэ илъэси 100 зэрырикъум и щIыхькIэ. 

Гъэлъэгъуэныгъэр къыщызэIуахым зыкърагъэхьэлIащ КъБР-м щэн-
хабзэмкIэ и министрым и къуэдзэ Карчаевэ Iэминэ, КъБР-м и Пар-
ламентым щэнхабзэмкIэ, граждан жылагъуэмрэ хъыбарегъащIэ по-
литикэмкIэ и комитетым и унафэщI Къумал Заурбэч, КъБР-м и Пар-
ламентым егъэджэныгъэмкIэ, щIэныгъэмрэ щIалэгъуалэм я Iуэхухэм-
кIэ и комитетым и унафэщI Емуз Нинэ, КъБР-м и СурэтыщIхэм я 
зэгухьэныгъэм и унафэщI Къаныкъуэ Жаннэ, КъБР-м и цIыхубэ су-
рэтыщI Бгъэжьнокъуэ Заурбэч, Налшык къалэм и Сабий художествен-
нэ школым и унафэщI Зэхъуэхъу Валерэ, художественнэ егъэджэ-
ныгъэмкIэ методикэ центрым и унафэщI Бэрбэч Беслъэн.

Выставкэм щагъэлъагъуэ Ткаченкэ Андрей иригъэджа сурэтыщIхэм 
я лэжьыгъэхэр. Апхуэдэхэщ Къэбэрдей-Балъкъэрым и мызакъуэу, 
 хамэ къэралхэми щыцIэрыIуэ художникхэу Пащты Герман, КIыщ Му-
хьэдин, Индрис Залымхъан, Зэхъуэхъу Валерэ, Къып Мухьэмэд сымэ я 
Iэдакъэ къыщIэкIа сурэтхэр.

ГъуазджэхэмкIэ Кавказ Ищхъэрэ къэрал институтым Щэнхабзэмрэ 
гъуазджэмкIэ и колледжым щагъэлъагъуэ студент-дизайнерхэм я 
лэжьыгъэхэр. Ар къызэрагъэпэщащ Хэку зауэшхуэм ТекIуэныгъэ Иныр 
къызэрыщахьрэ илъэс 79-рэ зэрырикъум и щIыхькIэ. 

Iуэху щхьэпэр къыхэзылъхьар ГъуазджэхэмкIэ Кавказ Ищхъэрэ къэ-
рал институтым Щэнхабзэмрэ гъуазджэмкIэ и колледжым дизайным-
кIэ и къудамэм и унафэщI Бичоевэ Салимэрэ а къудамэм и егъэджа-
кIуэ Куликовэ Аннэрэщ. 

 ТЕКIУЖЬ  Заретэ.

Хэку зауэшхуэр зымылъэгъуа 
щIэблэр абы теухуа уэрэдхэм, усэ -
хэм дыщедаIуэкIэ, фильм дыще-
плъыжкIэ, дэтхэнэми и щIыфэр 
егъэтхытх, гущIэгъуншагъэрэ залы-
мыгъэу зэрахьамрэ зыхэтщIэу. Ап-
хуэдэ зы лэжьыгъэ иджыблагъэ 
 утыку къыщрахьащ ЩоджэнцIыкIу 
Алий и цIэр зезыхьэ Къэбэрдей къэ-
рал драмэ театрым. 

НАКЪЫГЪЭМ и 9-м, ТекIуэныгъэ 
Иным и махуэшхуэр щагъэлъапIэм 
ирихьэлIэу, ар ягъэлъэгъуащ. Абы къы-
хощ зэман хьэлъэм емылъытауэ, 
цIыхухэм я зэхуаку зэныбжьэгъугъи 
лъа гъуныгъэшхуи зэрыдэлъар, абы    и 
фIыгъэкIэ гугъуехьхэм зэрыпхыкIар. 
«Давай за жизнь…» зыфIаща пшы-
хьым цIыхухэр щедэIуащ зауэм теу хуа 
уэрэдхэмрэ усэхэмрэ. Лэжьыгъэм хэт 
лIыхъужьхэм я гъащIэр Хэку зауэшхуэм 
«зэрызэридзэкIар» IупщIу ди нэгу 
къыщIагъэувэфащ Хьэж мэт Iэдэм, 
Шыпшхэ Къантемыррэ Иннэрэ, Хьэщ-
хъуэжь Ислъам, Хъурзокъуэ Элинэ, 
Хьэткъуэ Дианэ сымэ.

Лэжьыгъэр зыгъэувар адыгэ теат-
рым и артисткэ, Щукиным и цIэр зе-
зыхьэ театр институтыр къэзыуха 
 МафIэдз Заирэтщ. Хъыджэбзым ар и 
етIуанэ режиссёр лэжьыгъэщ.  Япэу 
игъэ увар Рождественский Роберт и 
усэхэмкIэ зэхилъхьа «Всё начинается с  
любви» спектаклырщ. Ар теат реплъ 
ныбжьыщIэхэм, школа кIуэ хэмрэ сту-
дентхэмрэ нэхъ яхуэгъэзащ. 

- Къэбэрдей театрым и спектаклхэр 

Къаруушхуэ зыхэлъ уэрэдхэр

псори адыгэбзэкIэщ зэрекIуэкIыр, 
еджапIэ нэхъыщхьэм щы дгъэхьэзыру 
къыздитшыжа «Ханума» лэжьыгъэм 
къищынэмыщIа. Ар нэхъыбэу урысыб-
зэкIэ догъэлъагъуэ ди щIыналъэм зы-
гъэпсэхуакIуэ къа кIуэхэм папщIэ. Рож-
дественскэм  ейри урысыбзэкIэ дгъэу-
выну къы щIэтщтар «Пушкиным и 
картэ»-кIэ къакIуэхэм нэхъыбэ къы зэ-
щIедгъэу быдэн папщIэщ. «Давай за 
жизнь» зыфIэтщам зэман мащIэм 
къриу быдэу делэжьын хуей хъуащ, ауэ 
 актёрхэм арэзы укъащIу джэгуащ, 
спектаклыр зэрыхъуну сызэрыщы-
гугъар къыдэхъулIащи, си гуапэщ», - 
жеIэ МафIэдзым.

Режиссёрым усэхэмрэ уэрэдхэмрэ 
зэрызэхигъэува, къызэрыхиха щIы кIэми гу 
лъытапхъэщ - ар тхыдэм ири  кIуэж хуэдэщ, 
икIи зауэр зэрекIуэкIа Iуэхугъуэхэр 
зэкIэлъыкIуэу къыщыхьащ. Псалъэм па-
пщIэ, абы япэщIыкIэ къыщегъэлъагъуэ 
фIыуэ зэрылъэгъуа ныбжьыщIэхэм я гуры-
щIэхэр зэхуаIуатэу, зыщамыгъэнщIу ма-
мыру зэрыпсэур, арщхьэкIэ адэкIэ радио-
кIэ Молотовым (хамэ къэрал Iуэ хухэмкIэ 
цIыхубэ комиссару, СССР-м и Наркомым и 
советым и унафэщIым и къуэдзэу щыта) и 
макъыр къоIу нэмы цэхэр я псалъэм епцIы-
жу Совет Сою зым къызэрытеуар, Хэку за-
уэшхуэм зэ рыщIидзар, цIыхубэр зэкъуэу-
вэн зэры хуейр жиIэу. 

Пшыхьым хэт лIыхъужьхэми фIыуэ 
 ялъагъухэр зауэм ирагъажьэ, зэныб жьэ гъу-
хэм сэлам зэрахыж. «Жди меня, и я вер-   
нусь» усэ цIэрыIуэр абдеж игъуэ дыдэу 
щоIу. «Пшыхьым делэжьыху цIыхур зыIы-
гъыфынкIэ хъуну гурыщIэ зэхуэмыдэ куэд 
зыхэтщIащ. Абыхэм ящыщщ пагагъэри, 
лъа гъуныгъэри, нэщхъеягъуэри, шынэри. 
Уэрэд, усэ къэс  гугъэ къыпхалъхьэжу, 
упсэун папщIэ  къаруущIэ къуатыжу 
апхуэдэт. А псор «ди щIыфэкIэ» зыхэтщIащ 
жысIэмэ, сыщы уэ ну къыщIэкIынкъым», - 
жеIэ Шыпш Иннэ.

Къэбгъэлъагъуэмэ, мы пшыхьыр и 
щыхьэтщ зауэ зэманым уэрэд минхэр «ду-
нейм къызэрытехьам», гум дыхьа пса-
лъэхэр зы жьэм жьэдэкIым адрейм 
жьэдыхьэу, ахэр уэздыгъэнэфым къи-
гъэнэху тIэкIумкIэ тхылъымпIэхэм тратхэу, 
письмокIэ зэIэпахыу зэрыщытам. УсакIуэ, 
макъамэтх куэди а илъэсхэм зауэ IэнатIэм 
Iутащ, уэрэдхэм хэт лIы хъужьхэр къа-
гупсысыни хуэмейуи гъащIэм яригъэлъэ-
гъуат. Абыхэм ятхыр цIыху мелуанхэм я бзэ-
гупэм къытенэрт. Апхуэдэуи зауэ уэрэдхэм 
нэгъуэщI мыхьэнэшхуи яIэт - цIыхухэр 
ТекIуэ ныгъэм хуигъэпабгъэрт, къаруущIэ 
къах ригъэлъхьэжырт. Зауэм теухуа уэрэд-
хэмкIэ цIэрыIуэ хъуа «Любэ» гупым игъэза-
щIэу тщIэ «Комбат», «Солдат», «Там за ту-
манами», «По высокой траве», «Три тан-
киста» уэрэдхэм, нэгъуэщIхэми иджы ри зэ 
дедэIуэжащ. 

Мы пшыхьым пагагъ къыпхелъхьэ ди 
адэжьхэм къахьа текIуэныгъэм теухуауэ, 
абы щIата уасэри зыхыуигъащIэу, уи нэпсыр 
плъэмыкIыу кърегъакIуэ. «Давай за жизнь» 
уэрэдым и закъуэ зауэм и купщIэр, ТекIуэны-
гъэр зэрылъапIэр, ар тщыгъупщэ зэрымы-
хъунур къыджиIэми ярейщ. Лэжьыгъэр те-
атрым къызэре хъулIам шэч хэлъкъым.

БАГЪЭТЫР  Луизэ.
Сурэтыр Къарей Элинэ трихащ.

«Адыгэ псалъэ» газетым и сурэт-
тех, пщащэ IэпэIэсэ, гъуазджэм и 
щэхухэм дихьэх Къарей Элинэ 
илъэс бжыгъэ дахэ егъэлъапIэ. 
Элинэ дыкъэзыухъуреихь дунейм 
щIэщы гъуэ хелъагъуэ, къыхех, 
къыддогуа шэ. И IуэхущIафэхэм, 
зыдихьэххэм, сурэт техыным щIи-
лъхьэ мыхьэнэм теухуауэ и 
гупсысэхэр гуапэщ. 

Пасэрейхэр нэхъ дахэщ
Налшык и уэрамхэм дахагъэ зы-

хэплъагъуэ куэд уи нэм къыщыфIонэ. 
Абыхэм сурэт ятесхыу щIэздзащ япэ 
щIыкIэ. Архитектурэм щыщ пкъы-
гъуэ хэм сыдахьэх, пасэрейуэ е тIо-
рысэу щыт мэ нэхъ къызощтэ. Лэч 
къы  зы кIэ рыщэщ бжэжьхэр, блын 
къэ чахэр, бжэ-щхьэгъубжэ текIыжа-
хэр - мы бы хэм моуэ пасэрейуэ зы да-
ха гъэ гъэ щIэ гъуэн яхэлъщ. 

Сыт бжэхэм яхэслъагъуэр?
Бжэ къэс ущIыхьэ мэхъу, бжэ къэс 

адэкIэ гъащIэ щокIуэкI. ЦIыху щхьэ-
хуэхэм, унагъуэхэм, лъэпкъ псохэм я 
дуней щыIэщ, бжэщхьэIухэм уеба-
къуэмэ. Мис апхуэдэ гупсысэ щIы-
золъхьэ абыхэм сурэт ятесхыным. 
ИтIанэ! Библием сыкъызэрыще-
джамкIэ, Иисус Христос бжэр гъа-
щIэу, гъуэгуу, псэуныгъэу къигъэлъэ-
гъуат.

Бжэхэм сурэт щатесхащ къалэ 
куэдым: Налшык, Сыхъум, Мейкъуа-
пэ, Владикавказ, Тбилиси, Баку, 
Ригэ, Бодрум, Истамбыл, Таллин, 
Лондон, Каир, нэгъуэщIхэми. 

Зымахуэ сигу ирихьа зы бжэ тIо-
рысэ къызатауэ, щысхъумэну щIы -
пIэм сшэрт. Ар зэзгъашэ Iуэхутхьэб-
защIэм: «Мыр хыфIэдзэн хуейуэ 
аращ, сыту пщIыну?», - къызжиIащ. 
Ап хуэдэу егупсыси щыIэщ. Ауэ си 
дежкIэ ар бжэ къудейкъым - гъуаз-
джэщ, тхыдэщ, дахагъэщ. 

Гъэлъэгъуэныгъэхэр
Сэралъп Мадинэ и арт-унэм тIэу 

щысхуригъэкIуэкIащ си сурэт-Iэда-
къэщIэкIхэм я гъэлъэгъуэныгъэ. 
 Гъуазджэм дихьэххэм къызжаIащ си 
бжэ-щхьэгъубжэхэр я гум дыхьауэ, 
игъэгупсысауэ. Абдежым сэри се-
хъуэпсащ си лэжьыгъэхэр нэхъыбэм 
къыщацIыхуну гъэлъэгъуэныгъэш-
хуэ сиIэну. Си ныбжьэгъухэм сытра-
гъэгушхуащ абыи. «Махуэр теухуи, 
адэкIэ пщIагъэххэ хуэдэщ, тIэкIу 
гугъу зегъэхьи», - жиIат Мэзло Рус-
лани, гъуазджэхэмкIэ Ткаченкэ и 
цIэр зезыхьэ музейм етIуанэ махуэм 
сыкIуэри, махуэ схухахащ. Гъэлъа-
гъуэныгъэм зыхуэзгъэхьэзыры-        
нымкIи сыт щыгъуи къыскъуэт ныб-
жьэгъухэр къыздэIэпыкъуащ. Дауи, 
сигъэгушхуащ ар зэрекIуэкIами, 
къысхуащIа гулъытэми.

IэрыкIхэр
Сэ декупаж щIынми сыдехьэх. 

ТекIуэныгъэ Иным теухуа
гъэлъэгъуэныгъэхэр

«Нарт»-м  дыкъыхегъащIэ
бэ ящIыну, ауэ Толбоевыр 
 «Нартым» и гъуащхьэм и закъуэ 
телъэда щхьэкIэ, ар екIуу 
къыхуэгъэсэбэпакъым.

Футболым зэрыщыхабзэу, то-
пыр уэ гъуэм пхудэмыгъэкIмэ, 
хьэрхуэрэгъум ар къыпхуди-
гъэкIынущ. Iуэхур апхуэдэуи 
къы щIэкIащ: зэман кIэщIым 
 къриубыдэу Черкесск и коман-
дэм бжыгъэр зэхуэдэ ищIыжащ. 
Ди штрафнойм кърата топыр 
щхьэкIэ ди гъуэм къыдигъэкIащ 
гъуащхьэхъумэ Рымарь Вла-
дислав. 

Апхуэдэ Iуэху къекIуэкIыкIэм 
«Нартым» и футболистхэр нэхъ 
жыджэр ищIащ икIи ди япэ 
ищын абыхэм яхузэфIэкIащ: уг-
ловой кърата нэужь, топыр ди 
гъуащхьэм щытеджэгухьын 
щIи дзащ икIи ар жыжьэу 
Iузыхун ди щIалэхэм къахэкIа-
къым. Рымарь Владислав мыб-
дежми къыщыхэжаныкIащ.

«Нартыр» къыдэбгъэрыкIуэ 
зэпытт адэкIи, ди топджэгухэм я 
щхьэ къахуехьэкIыф къудейуэ 
арат. Уеблэмэ судьяр мы-
хъуамэ, ди гъуэм пенальти тIэу-
ней къытрагъэувэфыну щытащ. 
ЯпэщIыкIэ, ар Лелюкаевым и 
Iэм техуащ. Хэгъэрейхэм я то-
пджэгухэр судьям дауэ емы-
лъэIуами, ахэр зэхихакъым. Абы 
къыкIэлъыкIуэу, Iуэхур псори 
къыщыхъур зы дакъикъэм и 
кIуэ цIырщ, - топыр Масленнико-
вым и Iэм техуащ аргуэрыжу. 
Судьям и сыринэр мыбдежми 
щымщ, «Нартым» и топджэгу-
хэм зашхыхьыж, бжыгъэр 2:1-уэ 
къонэж. Лелюкаевым и Iэм то-
пыр IупщIу щытехуам щыгъуэ, 
пенальти зымыгъэува судьям, 
ар Масленниковым деж щи-
гъэувыну фIэщщIыгъуейт. 

АрщхьэкIэ, пэжыр пэжщи, зэ-
IущIэм и япэ Iыхьэр нэхъыфIу 
езы гъэкIуэкIа «Нартым» хузэ-
фIэкIащ бжыгъэр 3:1 иригъэ-
къуну. Ди штрафнойм и сэмэ -
гурабгъумкIэ ди гъуащхьэм 
къытелъэдэн мурадкIэ къы-
щIэп хъуа Трощенков Матвей 
Лелю каевым ириудри, топыр хэ-
гъэрейхэм трагъэсащ, ар ягъэ-
зэ   щIэну. Абы бгъэдыхьащ 
гъуащ хьэхъумэ Къэблахъуэ 
Владислав икIи лъэщащ: ар 
 дахэу зэуа топыр ди «блынджа-
бэм» щхьэщыкIри, гъуэм и 
сэмэгу плIанэпэм дыхьащ зы-
ми лъэмыIэсу. Къумыкъум и 
 Iэзагъыр абы пэлъэщакъым.

СщIэркъым, Битокъу Тимур 
командэм яжриIар абыхэм за-
гъэпсэхуну губгъуэм щикIам 
щыгъуэ, ауэ етIуанэ Iыхьэм ко-

мандэр нэхъ зэщIэкъуауэ къи-
хьэжащ икIи 47-нэ дакъикъэм 
Масленниковым гъуэр къыхуэ-
щтэфыну щытащ, ауэ щхьэкIэ 
ар зэуа топыр бгыкъум техуащ. 
Ди «Спартакыр» нэхъыбэрэ еб-
гъэрыкIуэрт хэгъэрейхэм, Iэ-
мал нэхъыфIхэр къызэрагъэ-
пэщырт икIи апхуэдэ зыр Iэ кIуэ-
лъакIуэу къигъэсэбэпащ сыт 
щыгъуи дыкъыдэзыхыж Хьэ-
шыр Алан. 

АдэкIэ джэгур нэхъ щIэхуэб-
жьащ, зэрыжаIэу, топыр и пIэм 
ирамыгъэту. Командэхэр хущIэ-
къуащ зэIущIэм и бжыгъэр 
зэрахъуэкIыну, ауэ ар зэры щы-
тым хуэдэу къэнэжащ. Пэжщ, 
Хьэшыр Алан Iэмал иIащ хэ-
гъэрейхэм я гъуэр ещанэу къи-
щтэфыну. Ар зэуа топыр «Нар-
тым» и гъуащхьэхъумэм те-
хуащ, абы къигъэлъеижри бгы-
къум ирижащ, ауэ гъуэм 
ды хьакъым. КIэщIу абы кIэ-
лъеуа Жангуразовым ар гъуащ-
хьэм щхьэщигъэкIащ. 

Аращи, турнир таблицэм и 
лъаб жьэм хуэмурэ зыщыдогъэ-
быдэ, икIи, зэкIэ, ди жагъуэ зэ-
ры хъущи, ар апхуэмыдэу щы-
тыну гугъэ къыдэзыт джэгукIэ 
тлъагъуркъым. Чемпионатым 
щIи дза къудейщ жытIэ щхьэкIэ, 
адрей командэхэр хуэмурэ дя-
пэ йощ, дащылъэщIыхьэжы-      
нури хэт зыщIэр?! Мыдрейуэ, 
Черкесск и «Нартыр» увыпIэ 
зыбжанэкIэ дэкIуэтеящи, абы 
дригуфIэнщ. 

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт ко-
мандэхэм мы махуэхэм ира-
гъэкIуэкIа адрей зэIущIэхэр 
мыпхуэдэ бжыгъэхэмкIэ иухащ: 
«Кубань Холдинг» - «Строите-
ль» - 1:1, «Форте» - «Астраха-
нь» - 1:0 , «Ангушт» - «Севасто-
поль» - 1:2, «Динамо-2» - «Рос-
тов-2» - 0:3, «Дружба» - 
«Биолог-Но вокубанск» - 3:0, 
«Рубин» - «Динамо-Ставро-    
поль» - 0:2, «Ала ния-2» - «По-
беда» - 0:0. Мэ  хъэч къалэ и 
«Легион»-м иджы рей джэгу-   
гъуэр блигъэ кIащ. 

КъыкIэлъыкIуэ зэIущIэр 
«Спартак-Налшыкым» щригъэ-
кIуэкIынур накъыгъэм и I8-рщ. 
А махуэм ди деж щыхьэщIэнущ 
Мейкъуапэ и «Дружба»-р. Дауэ 
хъуми, Черкесск къыщыткIэ-
лъызэрахьа «хьэщIагъэм» хуэдэ 
гуэр мыдрей ди къуэшхэм якIэ-
лъызедмыхьэжу щытмэ, Iуэхур 
хэплъэгъуэ хъунущ. Дэ абы 
дыхуейкъым!

ХЬЭЩЫКЪУЕЙ  Олег.

Сурэттех пщащэ

«Езым тесх сурэтхэр а гъуазджэ 
лIэужьыгъуэм къыщызгъэсэбэпмэ 
хъуркъэ?!» жысIэу сегупсысащ. 
Пхъэм рэ щэкIрэт нэхъ сызэлэжьри, 
си нэгу къыщIэзгъэхьащ си лэжьы-
гъэхэр абыхэм къатехутауэ. Пхъэм 
къыхэсщIыкI тхьэгъу плIимэ-кIы хь-
хэм си бжэхэр дахэу тезэгъащ. Си 
ныб жьэгъу IэпэIэсэ Газаевэ Разият 
си тхьэгъухэм яхуищIащ дыжьын 
фIэ гъэпкIапIэхэр (швинзы). «Шоп-
пер»-кIэ зэджэ къэлътмакъхэр 
сщIыр ти, абыхэми декупажым и Iэ-
малымкIэ си бжэ сурэтхэр трез-
гъэубыдащ. 

2022 гъэм гъуазджэмкIэ музейм 
щыIа си гъэлъэгъуэныгъэм си Iэ-
рыкI хэр - къэлътмакъхэмрэ тхьэгъу-
хэмрэ - хэтащ. ИужькIэ, мызэ-мытIэу, 
ахэр щызгъэлъэгъуащ къалэм къы-
щызэрагъэпэща жармыкIэхэм, хьэп-
шып цIыкIуфэкIухэм я гъэлъэгъуэ-
ныгъэхэм. 

«Синдикат», «Твой стиль» …
Гъуазджэм дихьэх зэныбжьэгъухэр 

дызэхыхьэри, «Синдикат» зэгухьэны-
гъэр къызэдгъэпэщащи, дызочэн-
джэщ, дызэрощIэ, дызэдоIэпыкъу. 
Лъэ щапIэ диIэщ. ЩIэх-щIэхыурэ зэ-
хы хьэхэр, уэршэрхэр, пшыхьхэр, гъэ-
лъа гъуэныгъэхэр идогъэкIуэкI. 

Мы гъэм илъэс 20 ирокъу «Твой  
стиль» фотоклуб Налшык зэры щы-
Iэрэ. Абы сэ 2008 гъэ лъандэрэ сы-
хэтщ. Илъэс къэс гъэлъэгъуэныгъэ 
дахэхэр щыдогъэкIуэкI Налшыки     
гъунэгъу республикэхэми. Зэгуэр 
Тал лин щекIуэкIа фестиваль дыхэ-
тащ, уеблэмэ. 

«Адыгэ псалъэм»
2007 гъэ лъандэрэ «Адыгэ псалъэ» 

газетым срисурэттехщ. Лэжьыгъэр 
си гум дохьэ. Щхьэж ди IэнатIэм 
пщIэ хуэтщIу дыкъызэдогъуэгурыкIуэ 
газетым и лэжьакIуэхэр. Мы гъэм ар 
илъэси 100 ирокъури, сыткIи ефIэ-
кIуэ ну си гуапэщ. 

ГУГЪУЭТ  Заремэ. 

щэм ар япэ иригъэщащ икIи хущIе-
гъуэжакъым. Я анэм хуэдэу тхьэ-
Iухудрэ щIэныгъэрэ гъэсэныгъэкIи 
абы щапхъэ къытрахыу апхуэдэщ 
Эстеллэрэ Эсмирэрэ. ЦIыхубзым 
дежкIэ сыт нэхъри нэхъ лъапIэу щыт 
гъащIэ гъусэ ФатIимэ къыхуэхъуащ 
Налшык щыщ Елмэс Азэмэт. Зым 
Iэпыхур адрейм къищтэжу, уна-
гъуэщIэр пщэдейрей махуэм хуопIа-
щIэ, сабийхэр гъащIэм хуаущииныр, 
нэхъыжьхэм пщIэрэ нэмыскIэ яб-
гъэдэтыныр ягъэнэхъапэу. 

«Адыгэ псалъэмрэ» ФатIимэрэ я 
насып зэрызэхэхуам дыхуеIэбэ-
кIыжмэ, университетым и студенту 
лэжьэн щыщIидзащ абы ди газетым. 
Сабийхэм якIэлъыплъыху дигъэхуа 
илъэс зыбжанэр хэбгъэкIмэ, ФатIи-
мэ балигъ гъащIэм зэрыхэбакъуэрэ 
«Адыгэ псалъэм» пэIэщIэ мыхъуауэ 
пхужыIэнущ. 

Бзэм и зыужьыныгъэри лъэпкъым 
и щхьэм хуищIыж пщIэри куэдкIэ 
елъытащ абы и тхыбзэм иIыгъ лъага-
пIэм. Грамматикэм и хабзэ убзы-
хуахэм ятемыплъэкъукIыу, хьэрф, 
нагъыщэ къэс я пIэ итыжу тхыгъэр 
зэгъэзэхуамэ, абы газетеджэми 
дзыхь нэхъыбэ хуещI. Ди пэжырыт-
хэм иджыри зэхъуэкIыныгъэфI куэд 
пхуехьэлIэнущ, ауэ абы и нобэрей 
 хабзэхэм зы налъэкIэ блэIэбыкIа 
тхыгъэр бзэр фIыуэ зыщIэ цIыхум 
гунэс щыхъуркъым. Аращ, ФатIимэ 
тIэкIу  дытегупсысыкIауэ  къыф-
фIэщIми, корректорым и лэжьыгъэр 
гуэдз къэзыгъэкIым, щэкI зэIузыщэм, 
лъэпкъыр лъэпкъыу къызэтенэным 
хэлъхьэныгъэ нэхъ ин хуэзыщIхэм 
ящыщу къыщIэтлъытэр. ФатIимэ 
хуэ дэу зи нэ жанхэмкIэ пэжырытхэм 
темыплъэкъукIхэм я фIыгъэщ иджы-
рей адыгэ тхыбзэр зытет лъагапIэм 
къызэремыцIэнтхъуэхыр, ипэкIэ зэ-
рыплъэн икIи зэрыбэкъуэн и къарур 
зэрымыкIуэщIыр. «Адыгэ псалъэм» 
Елмэс ФатIимэ щрихьэкI лэжьыгъэр 
къыхагъэщащ КъБР-м Экономикэ 
зыужьыныгъэмкIэ и министерствэм 
къыхуигъэфэща щIыхь тхылъымкIэ. 

Ди лэжьэгъу хъыджэбз жаным 
гурэ псэкIэ дохъуэхъу и нэр здэплъэм 
и Iэр теIэбэну, фIыуэ илъагъухэр 
хуэузыншэрэ къэзылъагъужхэм 
ядэщIэращIэу и гъащIэ Iыхьэр ири-
хьэкIыну. 

ЧЭРИМ  Марианнэ. 

Хэлъэтымрэ нэмысымрэ зэкIэрымыхуу


